
 
 

 

 

 

Na Cineálacha Tacaíochtaí a Bhíonn ag Teastáil ó Pháistí le hUathachas, Dar le 

Múinteoirí, chun Ionchuimsitheacht Rathúil sa Suíomh Bunscoile Lán-Ghaeilge a 

Chinntiú. 

Le 

Gráinne de Búrca 

Uimhir Aitheantais: 18248616 

 

Máistreacht san Oideachas 

Coláiste Mhuire gan Smál 

Ollscoil Luimnigh 

 

Stiúrthóir 

An Dr Cathal de Paor 

 

Líon na bhFocal: 18,156 

 

Curtha isteach go Coláiste Mhuire gan Smál, Ollscoil Luimnigh mar chuid de na riachtanais 

don Máistreacht san Oideachas. 

 

Lúnasa 2023



 i 

Dearbhú 

 

• Dearbhaím gur léigh mé agus gur lean mé Polasaí Sláine Acadúil Choláiste Mhuire gan Smál (ar 

fáil ag www.mic.ul.ie/academicintegrity ). 

• Dearbhaím gur liom féin amháin an obair seo agus nach raibh sé seolta chuig aon ionad acadúil 

eile. Tá tagairtí chuí déanta agam ar aon fhoinsí ar bhain mé úsáid astu agus níl aon bhradaíl déanta 

agam ar shaothar eile. 

• Tuigim go mbeidh an tráchtas seo ar fáil d’fhoireann agus do mhic léinn Choláiste Mhuire gan 

Smál ar pháipéar nó go leictreonach le haghaidh taighde féidearthach faoi réir Pholasaí Cosanta 

Sonraí Choláiste Mhuire gan Smál 

 (ar fáil ag  

https://www.mic.ul.ie/sites/default/files/uploads/462/PGP36%20Data%20Protection%20Policy.pdf ).  

 

Sínithe: ____________________   Dáta: 7ú Lúnasa 2023 

 

 

 

 

 

 

 

http://www.mic.ul.ie/academicintegrity
https://www.mic.ul.ie/sites/default/files/uploads/462/PGP36%20Data%20Protection%20Policy.pdf


 ii 

Na Cineálacha Tacaíochtaí a Bhíonn ag Teastáil ó Pháistí le hUathachas, Dar le 

Múinteoirí, chun Ionchuimsitheacht Rathúil sa Suíomh Bunscoile Lán-Ghaeilge a 

Chinntiú. 

Gráinne de Búrca 

 

Is í aidhm an taighde seo ná chun tuairimí múinteoirí i leith na cineálacha tacaíochtaí a bhíonn 

ag teastáil ó pháistí le hUathachas chun ionchuimsitheacht rathúil sa suíomh bunscoile lán-

Ghaeilge a chinntiú. Rinneadh agallaimh le ceathrar múinteoirí ó bhunscoileanna Béarla agus 

ceathrar múinteoirí ó bhunscoileanna lán-Ghaeilge chun comparáid a dhéanamh idir na 

suíomhanna éagsúla maidir le páistí le huathachas a thacú agus ionchuimsitheacht a chur i 

bhfeidhm. 

 

Is iad na torthaí a tháinig as an taighde seo ná go bhfuil géargá ann níos mó acmhainní a chur 

ar fáil as Gaeilge do mhúinteoirí agus do dhaltaí. Míníodh na tacaíochtaí a bhíonn ag teastáil ó 

pháistí le hUathachas maidir le riachtanais céadfacha, amharcacha, scileanna sóisialta agus 

mothúchánacha. Léirigh na múinteoirí nach bhfuil siad muiníneach as páistí le hUathachas a 

thacú, go háirithe sa suíomh bunscoile lán-Ghaeilge agus mhaígh na múinteoirí go bhfuil níos 

mó cúrsaí don bhforbairt ghairmiúil leanúnach ag teastáil. Áfach, bhí gach múinteoir 

muiníneach as ionchuimsitheacht a chur chun cinn sa seomra ranga. Cé go mbíonn 

ionchuimsitheacht i bhfeidhm, is léir go bhfuil níos mó traenála agus tacaíochtaí ag teastáil ó 

mhúinteoirí sna suíomhanna bunscoile lán-Ghaeilge chun an tacaíocht is éifeachtaí a chur ar 

fáil do pháistí le hUathachas. Fágann sé sin le tuiscint go bhfuil níos mó taighde ag teastáil 

chun leibhéal ionchuimsitheacht na bpáistí le hUathachas a fhiosrú agus chun na tacaíochtaí 

cuí a chur i bhfeidhm. 

Caibidil a 1: Réamhrá 

 

Is é neamhord de chuid speictream an uathachais an dara riachtanais speisialta oideachais 

is comónta i ngaelscoileanna (CNOS 2016). Tá uathachas ar thart ar 9.4% de dhaltaí atá ag 

freastal ar bhunscoil lán-Ghaeilge lasmuigh de na ceantair Gaeltachta (Nic Aindriú, Ó 

Duibhir agus Travers 2020). Le líon na bpáistí le diagnóis uathachais ag méadú sna 

gaelscoileanna, tá géargá ann a chinntiú go bhfuil an tacaíocht chuí ar fáil dóibh. De réir 

Inclusion Ireland (2023), tá páistí le huathachas níos dóichí a bheith eisiata ná páistí eile. Tá 

éagsúlacht maidir le cúlraí agus teangacha níos lú sna scoileanna lán-Ghaeilge cheana féin ná 

mar atá sna scoileanna Béarla. 

‘Labhraíonn breis is 10% de pháistí a fhreastalaíonn ar bhunscoileanna Béarla teanga eile 

ag an mbaile seachas Béarla nó Gaeilge, ach 1.8% atá i gceist i scoileanna Gaeltachta agus 

1.1% atá i gceist i scoileanna lán-Ghaeilge’ (Tuairisc.ie 2023). 

 Mar sin, tá gá ann a chinntiú go bhfuil ionchuimsitheacht rathúil á bhaint amach sna 

scoileanna lán-Ghaeilge ionas gur féidir le páistí taithí dearfach a bheith acu. Díríonn an 

taighde seo ar an uathachas sna scoileanna lán-Ghaeilge agus conas, dar le múinteoirí, gur 

féidir tacú le páistí le huathachas sa rang príomhshrutha chun ionchuimsitheacht a chinntiú. 

 

1.1 Comhthéacs Polasaí 

Tá forbairt tagtha ar pholasaithe maidir le riachtanais speisialta oideachais sna scoileanna 

príomshrutha le blianta anuas agus meon an tsochaí athruithe i leith ionchuimsitheacht agus 

comhionannas. Is san Acht Oideachais (1998) a tugadh aitheantas d’oideachas cothrom do 

gach duine pé riachtanais a bhí acu den chéad uair. B’í aidhm an acht um Stádas Comhionann 

(2000) ná comhionannas a chur chun cinn. Bunaíodh an Chomhairle Náisiúnta um Oideachas 

Speisialta (CNOS) chun seirbhisí oideachais do pháistí le riachtanais speisialta oideachais a 

fheabhsú (CNOS 2023). De réir an tAcht EPSEN (2004), ba chóir go mbeadh páistí 

ionchuimsithe sa rang príomhshrutha ach amháin má tá éifeacht diúltach aige ar oideachas an 

pháiste nó ar oideachas na bpáistí eile sa rang. Cé go bhfuil na buntáistí a bhaineann le 

hionchuimsitheacht mínithe ag taighdeoirí agus sna polasaithe, is léir go bhfuil gá níos mó 

taighde a dhéanamh maidir le hionchuimsitheacht sna suíomhanna bunscoile lán-Ghaeilge. 

 

1.2 Réasúnaíocht 

Is í teidil an taighde seo ná ‘Na cineálacha tacaíochtaí a bhíonn ag teastáil ó pháistí le 

huathachas, dar le múinteoirí, chun ionchuimsitheacht rathúil a chinntiú sa suíomh bunscoile 

lán-Ghaeilge’. Sa taighde seo, rinneadh agallaimh le ceathrar múinteoirí ó scoileanna Béarla 

agus ansin agallaimh le ceathrar múinteoirí ó Ghaelscoileanna chun fáil amach cén saghas 

straitéisí nó acmhainní a bhaineann siad úsáid astu chun tacú le páistí le huathachas agus cén 

saghas rudaí a dhéanann siad chun ionchuimsitheacht a chur chun cinn sa rang. An fáth leis 

na hagallaimh a dhéanamh le múinteoirí ó scoileanna Béarla cé go bhfuil an taighde 

bainteach le suíomhanna lán-Ghaeilge ná chun comparáid a dhéanamh idir an dá shuíomh, na 

straitéisí a bhaineann múinteoirí úsáid astu a fháil amach agus aon difríochtaí a aithint maidir 

le tuairimí na múinteoirí. An cheist thaighde a bhaineann leis an taighde seo ná: 

“Cad iad na cineálacha tacaíochtaí a bhíonn ag teastáil ó pháistí le huathachas, dar le 

múinteoirí, chun ionchuimsitheacht rathúil a chinntiú sa suíomh bunscoile lán-Ghaeilge?” 

As seo a tháinig na ceisteanna leabaithe a chabhraíonn an cheist thaighde a fhreagairt: 

1. Cad iad na saintacaíochtaí a bhíonn ag teastáil ó pháistí le huathachas? 

2. Conas gur féidir ionchuimsitheacht a chur chun cinn sa seomra ranga? 

3. An mbíonn deacracht ar leith ag páistí le huathachas leis an nGaeilge? 

 

Chun na tacaíochtaí a bhíonn ag teastáil ó pháistí a chur ar fáil, tá saintacaíochtaí le 

aithint ar dtús. Tá sé tábhachtach na rudaí a dhéanann múinteoirí chun ionchuimsitheact a 

chur chun cinn sa rang a fháil amach chomh maith leis na rudaí breise a bhíonn ag teastáil sa 

suíomh lán-Ghaeilge. Tá sé tábhachtach na riachtanais a bhíonn ag páistí le huathachas 

maidir leis an nGaeilge sa scoil Béarla a aithint i gcodarsnacht leis an scoil lán-Ghaeilge chun 

na difríochtaí a aithint agus ansin na tacaíochtaí is éifeachtaí a chur ar fáil do shuíomhanna 

bunscoile lán-Ghaeilge. 

1.3 Infheistíocht Pearsanta 

Nuair a bhí mé ar na sochrúcháin scoile agus mé faoi bhun an Bhaitsiléar san Oideachas i 

gColáiste Mhuire gan Smál, bhí deis agam obair le páistí le huathachas den chéad uair, rud 

nach raibh aon taithí ná aon cur amach agam ar tar éis freastal ar scoileanna lán-Ghaeilge ó 

thosaigh mé sa naíonra agus mé trí bliana d’aois. Nuair a bhí mé ag obair leis na páistí seo, 

chonaic mé cé chomh maith is a d’éirigh leo lena gcuid oibre nuair a bhí an tacaíocht ceart á 

fáil acu. Rinne mé an-cuid ionadaíochta i scoileanna éagsúla i rith na paindéime idir 

shuíomhanna lán-Ghaeilge agus Béarla. Chonaic mé i roinnt scoileanna Béarla go mbeadh an 

páiste le huathachas imithe don gceacht Gaeilge. Chuir an taithí seo ag smaoineamh mé agus 

faoin meon a bhí ann go dtí cúpla blian ó shin maidir le riachtanais speisialta oideachais sa 

suíomh lán-Ghaeilge agus daoine ag ceapadh go mbeadh an Ghaeilge ródheacair dóibh. 

Smaoinigh mé faoin bpointe inar labhraíodh Gaeilge amháin in Éirinn agus nach raibh rogha 

teanga eile. Rinne mé roinnt modúil maidir leis an tumoideachas agus an dátheangachas sa 

choláiste a léirigh nach raibh míbhuntáiste ag baint le dara teanga nó níos mó a bheith ag 

páiste. Mar sin, ní dhearna sé ciall dom nach mbeadh an páiste le huathachas in ann rath a 

bhaint amach sa suíomh lán-Ghaeilge. Theastaigh uaim taighde a dhéanamh chun go mbeidh 

mé in ann páistí le huathachas a thacú chomh éifeachtach agus gur féidir as seo amach agus 

mé ag múineadh sa suíomh lán-Ghaeilge. 

 

1.4 Leagan Amach an Tráchtais 

Caibidil a Dó: Déantar léirbhreithniú ar an litríocht bunaithe ar an uathachas agus 

ionchuimsitheacht. Déantar plé ar an suíomh lán-Ghaeilge agus an tumoideachas in Éirinn. 

Aithnítear na bearnaí atá fágtha sa taighde. 

 

Caibidil a Trí: Déantar míniú ar an modheolaíocht a úsáidtear sa taighde chomh maith 

leis an bhfealsúnacht a bhunaíonn an taighde. Déantar cur síos ar an slí ina bhaineadh an 

taighde amach maidir le sampláil agus bailiú sonraí. Chomh maith leis sin, déantar cur síos ar 

an anailís théamach (Braun agus Clarke 2006) a d’úsáideadh. Déantar plé ar ghnéithe eiticiúla 

agus teorainneacha a bhain leis an taighde. 

Caibidil a Ceathair: Léirítear torthaí an taighde agus déantar plé ar na torthaí seo. 

Déantar anailís agus comparáid ar na torthaí agus déantar plé orthu maidir le torthaí ón 

léirbhreithniú litríochta. Déantar plé ar na téamaí is mó a tháinig as na hagallaimh chun na 

difríochtaí idir an suíomh Béarla agus an suíomh lán-Ghaeilge a aithint. 

 

Caibidil a Cúig: Cuirtear críoch leis an taighde. Léirítear conclúidí an taighdeora 

bunaithe ar na torthaí. Cuireann na conclúidí seo leis na moltaí a dhéanann an taighdeora 

maidir le páistí le huathachas a thacú chun ionchuimsitheacht a chinntiú sa suíomh lán-

Ghaeilge. Aithnítear na háiteanna ina bhfuil níos mó taighde ag teastáil, dar leis an 

taighdeoir. 

 

1.5 Conclúid 

Rinneadh cur síos sa chaibidil seo ar an réasúnaíocht a bhaineann leis an taighde seo chomh maith 

leis an gcomhthéacs polasaí a bhaineann leis an limistéar taighde. Míníodh infheistíocht pearsanta an 

taighdeora. Rinneadh plé ar leagan amach an tráchtais ag deireadh na caibidle. Sa chéad caibidil eile, 

féachfar ar an litríocht atá ann maidir leis an uathachas, an ionchuimsitheacht agus an suíomh 

bunscoile lán-Ghaeilge in Éirinn. 

Caibidil a 2: Léirbhreithniú Litríochta  

2.1 Tús 

Is í aidhm an léirbhreithniú litríochta seo ná an míniú a bhaineann le huathachas a fhiosrú 

agus féachaint ar na riachtanais a bhíonn ag páistí a bhfuil neamhord de chuid speictream an 

uathachais orthu. Dírítear ar na tacaíochtaí a léirítear sa litríocht atá ag teastáil ó pháistí le 

huathachas agus déantar plé ar na gnéithe a bhíonn tionchar acu ar oideachas na bpáistí le 

huathachas sna suíomhanna arb í an Ghaeilge príomhtheanga na scoile. Chomh maith leis sin, 

féachtar ar na meoin atá ag múinteoirí bunscoile i leith tacaíocht na bpáistí le huathachas agus 

na hacmhainní a cheapann siad a bhfuil ag teastáil ó mhúinteoirí chun a chinntiú go bhfuil 

ionchuimsitheacht i bhfeidhm sa seomra ranga. Feictear dearcadh múinteoirí i leith múineadh 

an pháiste le neamhord de chuid speictream an uathachais agus na deacrachtaí a bhaineann 

leis. Déantar fiosrúcháin ar na tacaíochtaí atá ann do mhúinteoirí bunscoile na hÉireann chun 

go bhfuil siad in ann páistí le huathachas a thacú sa suíomh lán-Ghaeilge. 

 

2.2 Neamhord de chuid Speictream an Uathachais 

De réir an Eagraíocht Dhomhanda Sláinte (EDS) (2021) tá diagnóis uathachais ag 1 i 

ngach 160 páiste ar domhan. Tá méadú tagtha ar líon na bpáistí le neamhord de chuid 

speictream an uathachais ag freastal ar scoileanna lán-Ghaeilge le blianta anuas. Is 

suíomhanna dhátheangacha iad na scoileanna lán-Ghaeilge in Éirinn agus mar sin bíonn gá 

ann go mbeadh tacaíocht do pháistí le riachtanais oideachais speisialta ar fáil sa dhá theanga. 

 

2.2.1 Cad é Uathachas? 

Tuigtear gur neamhord é an t-uathachas a bhaineann le fadhbanna néareolaíocha agus a 

bhíonn éifeacht aige ar iompar agus gnéithe chognaíocha. Bíonn réimse laguithe in 

idirghníomhaíochtaí sóisialta, cumarsáid shóisialta agus forbairt teangan, chomh maith le 

pátrúin de ghníomhaíochtaí agus suimeanna a bhíonn teoranta agus athráiteach ag baint leis 

an uathachas (American Psychological Association 2013). Is neamhord de chuid speictream é 

a chiallaíonn go bhfuil réimse leathan inniúlachta agus iompair uathúla ag gach duine le 

huathachas. Ní bhíonn na tréithe céanna ag aon bheirt le huathachas (Ashcroft et al. 2010) 

agus mar sin, bíonn sé deacair a bheith ar an eolas faoi na slite gur féidir freastal ar 

riachtanais gach páiste le huathachas. 



 6 

 

2.2.2 Diagnóis 

Is iad síceolaithe agus síciatraithe a dhéanann diagnóis uathachais in Éirinn. Déantar 

diagnóis uathachais ar pháiste bunaithe ar bhreathnóireachtaí agus anailís ar phatrúin iompair. 

Caithfear measúnú iomlán a dhéanamh ar theanga, chognaíocht agus iompar an pháiste 

chomh maith le measúnú fisiceach agus néareolaíoch chun diagnóis fhoirmiúil a dhéanamh. 

Aontaítear go ginearálta gur neamhord forbarthach é an t-uathachas agus gur neamhord 

néareolaíoch é a ghoilleann ar an bhfeidhmiú inchinne . De ghnáth, aithnítear an t-uathachas 

sula mbíonn an páiste trí bliana d’aois mar bíonn patrúin idirghníomhaíochtaí athráiteacha le 

feiceáil faoin aois seo. Le haghaidh uathachas a bhíonn níos éadroma, d’fhéadfadh páiste 

leanúint ar aghaidh go dtí an bunscoil go dtí go n-aithnítear an neamhord. 

 

2.2.3 An Rang Speisialta 

Luann an Tuairisc den Tascfhórsa ar Uathachas (ROE 2001) an gá a bhíonn ann chun 

oideachas oiriúnach a chur ar fáil do pháistí le neamhord de chuid speictream an uathachais. 

Áfach, ní shainmhíníonn siad cad go díreach a bhíonn i gceist leis an oideachas oiriúnach seo. 

Bhunaigh an Roinn Oideachais agus Scileanna bunleagan do ranganna speisialta i scoileanna 

na hÉireann agus faoi 2016, bhí 378 ranganna speisialta i scoileanna phríomhshrutha do 

pháistí le neamhord de chuid speictream an uathachais (Daly et al. 2016). 

 

Is ranganna iad seo atá tiomnaithe don uathachas agus na riachtanais atá ag páistí le 

neamhord de chuid speictream an uathachais. Freastalaíonn siad ar riachtanais an pháiste le 

huathachas ar nós a riachtanais céadfacha. Tugann na ranganna seo deiseanna do pháistí nach 

mbeadh deis ag múinteoirí ranga a chur ar fáil sa rang príomhshrutha. Is é an cóimheas dalta-

mhúinteora ná 6:1 de réir Treoir do Bhunú agus Eagrú Ranganna Speisialta an CNOS (2016). 

Éiríonn le páistí tacaíocht sa bhreis a fháil i rang níos lú lasmuigh den rang príomhshrutha 

agus bíonn deis acu teacht isteach sa rang chun páirt a ghlacadh i gceachtanna uile ranga agus 

deiseanna a bheith acu chun obair leis na páistí eile chomh maith. Cé go moltar gur chóir 

d’ionchuimsitheacht sa rang príomhshrutha a bheith mar aidhm ag an rang speisialta, 

rinneadh taighde náisiúnta a léirigh go bhfanann níos mó ná leath de na daltaí ina gcuid 

ranganna speisialta ar feadh an lae (Ware et al. 2009). Níl sé seo éifeachtach toisc gur 



 7 

laguithe cumarsáide agus sóisialta a bhíonn ag páistí le huathachas agus mar sin tá géargá a 

gcuid scileanna sóisialta a fhorbairt ag aon deis a bhíonn acu. Chun stiogmatú a laghdú agus 

na páistí a ullmhú don sochaí, tá deiseanna cumarsáide lena gcuid piaraí ag teastáil chun 

foghlaim conas cumarsáid a dhéanamh le páistí atá ar comhaois leo. Chomh maith leis sin, 

bíonn leithscaradh ag baint le páistí a choimeád sa rang speisialta don lá agus cruthaíonn sé 

seo fadhbanna mar a léirigh Frederickson agus Cline (2010). 

 

Chun clárú le rang speisialta, déantar na páistí a rangú de réir critéar. Is iad na critéar ná 

go gcaithfidh easnaimh dianseasmhacha a bheith ann maidir le cumarsáid agus 

idirghníomhaíocht sóisialta chomh maith le pátrúin iompair athchleachtacha a bheith ag an 

bpáiste (APA 2013). De réir Zeliadt (2018), bíonn fadhbanna céadfacha ag 90% de dhaoine a 

bhfuil neamhord de chuid speictream an uathachais orthu. Tugann na ranganna speisialta 

deiseanna do pháistí le huathachas gníomhaíochtaí a dhéanamh nach mbeadh ar siúl sa rang 

príomhshrutha. Chomh maith leis seo, faigheann páistí sa rang speisialta tacaíocht aghaidh ar 

aghaidh, tacaíocht nach féidir le múinteoir ranga a chur ar fáil an t-am ar fad sa rang 

príomhshrutha de bharr líon an ranga agus riachtanais an ranga ar fad. Éiríonn leis na páistí 

scileanna áirithe a fhorbairt lasmuigh den rang agus freastail ar riachtanais céadfacha agus pé 

riachtanais eile atá acu. Moltar gur chóir do pháistí comhtháthú leis an rang arís tar éis dóibh 

a gcuid scileanna a fhoghlaim lasmuigh den rang agus iad a úsáid sa rang príomhshrutha 

ansin agus cleachtadh a dhéanamh ar a bheith ag spraoi lena bpiaraí agus a bheith ag caint 

leo. 

 

 

2.3 Ionchuimsitheacht 

Is éard a bhíonn i gceist le hionchuimsitheacht ná scoil a fháiltíonn daltaí agus a aithníonn 

an luach a chuireann siad leis an scoil. Áitíonn Ainscow et al. (2006) go mbaineann 

ionchuimsitheacht le rannpháirtíocht agus rath acadúil a fheabhsú do gach foghlaimeoir, go 

háirithe iad siúd a bhíodh imeallaithe uair amháin. Bíonn ionchuimsitheacht i gceist nuair 

nach scartar daltaí óna chéile i scoileanna difriúla de réir cumais mar a scaradh fadó 

(Frederickson agus Cline 2010) agus maítear go mbíonn stiogmatú i gceist le páistí a ghrúpáil 

de réir cumais an pháiste agus bíonn leithscaradh i gceist nuair a tharlaíonn sé seo. Mar sin, is 

minic a ghrúpáiltear páistí go cúramach ag déanamh cinnte de nach bhfuil scaradh i gceist 

ionas go mbíonn réimse leathan de chumais suite ag aon bhord amháin. Nuair a bhíonn 

réimse leathan cumais ionchuimsithe sa rang, foghlaimíonn na páistí óna gcuid piaraí 

(Westwood 2013). Chomh maith leis sin, d’aimsigh O’Rourke (2015) go n-éiríonn níos fearr  

le páistí le riachtanais speisialta oideachais go hacadúil nuair a bhíonn siad i rang atá 

ionchuimsitheach. Bunaíodh an tAcht EPSEN (2004) chun oideachas na bpáistí le riachtanais 

speisialta oideachais a fheabhsú. De réir ráiteas Salamanca (UNESCO 1994), bíonn 

ionchuimsitheacht agus rannpháirtíocht riachtanach le taitneamh a bhaint as agus cleachtadh 

a dhéanamh ar chearta daonna. Iarann an ráiteas Salamanca ar rialtais go gcláródh gach páiste 

sa scoil phríomhshrutha ach amháin má tá cúiseanna an-láidir ann nach féidir leo. Bíonn an 

fhreagracht ar an scoil chun athruithe a dhéanamh agus chun curaclam, modheolaíochtaí, 

ábhair agus nósanna imeachta a oiriúnú chun freagairt do réimse riachtanais éagsúla sa scoil. 

 

2.3.1 Idirdhealú 

Molann Westwood (2013) cur chuige an Dearadh Uilíoch don Fhoghlaim (DUF) a úsáid 

chun an fhoghlaim a chur in oiriúint do pháistí éagsúla ionas go mbeidh deis ag gach páiste a 

n-acmhainneacht a chomhlíonadh. Ciallaíonn DUF go mbíonn an curaclam deartha go 

cúramach ionas gur féidir oiriúntas a dhéanamh le gach foghlaimeoir gan an caighdeán 

acadúil a athrú (Darrow 2010). Déantar idirdhealú ar na slite go n-imoibríonn na páistí leis an 

ábhar. Déantar athruithe cuí ar na gníomhaíochtaí a bhíonn le déanamh ag páistí áirithe, 

tugtar tascanna atá níos deacra chomh maith le tascanna atá níos éasca dóibh agus baintear 

úsáid as réimse leathan measúnaithe chun na páistí a mheas. Cuireann an tAcht Oideachais 

(1998) béim ar an tábhacht a bhaineann le hoideachas a chur ar fáil do gach páiste. Tá sé de 

fhreagracht ar an scoil oideachas oiriúnach agus tairbhiúil a chur ar fáil do gach páiste pé 

riachtanais atá acu (Westwood 2013) agus caithfear na deiseanna céanna a chur ar fáil do 

gach páiste. 

 

2.3.2 Buntáistí an Ionchuimsitheacht 

Bíonn roinnt buntáistí a bhaineann le hionchuimsitheacht sa scoil phríomhshrutha. An 

buntáiste is mó a bhíonn ann ná go n-ullmhaítear páistí don sochaí agus don ngnáth shaol 

(Westwood 2013). Tugann sé deiseanna cumarsáide do gach páiste chun cairdeas a fhorbairt. 

Nochtaítear caighdeán ard de ghnóthachtáil acadúil agus spreagtar páistí a oibríonn le chéile. 

Scríobhann Westwood (2013) go bhfuil sé ríthábhachtach gur cur chuige sa scoile uile a 

bhíonn i gceist chun go mbeadh scoil rathúil as timpeallacht ionchuimsitheach a chothú. 

Bíonn na buntáistí seo riachtanach do pháistí le huathachas toisc go mbíonn easnaimh acu 

maidir le cumarsáid agus idirghníomhíochtaí sóisialta. Cothaíonn an timpeallacht 

ionchuimsitheach spás sábháilte inar féidir le gach páiste a bheith compórdach chun foghlaim 

agus chun scileanna a fhorbairt. Is gné shuntasach den oideachas é seo do pháistí le 

huathachas toisc go mbíonn gach céim d’ordlathas riachtanas Maslow (1943) ag teastáil chun 

rath acadúil a bhaint amach agus maíonn sé go gcaithfidh na riachtanais síceolaíochta,  

sábháilteachta, grá agus muintearais, muiníne agus féin-achtála a bheith comhlíonta chun 

feidhmiú fhollasach a bhaint amach. Is ansin a bhíonn páistí in ann torthaí tairbhiúla a bhaint 

amach agus a bheith rathúil sa scoil. Tá sé riachtanach mar sin go mbraitheann páistí le 

huathachas sábháilte agus muiníneach agus go bhfuil na céimeanna eile bainte amach acu 

chun a gcuid foghlama is fearr a bhaint amach. Is féidir le múinteoirí gnéithe a athrú sa 

seomra ranga le bheith in oiriúint don bpáiste agus modheolaíochtaí oiriúnacha a úsáid sa 

mhúineadh chun deis foghlama cothrom a thabhairt don bpáiste le huathachas. Má tá 

riachtanais in easnamh, cuirfear isteach ar rath acadúil an pháiste. 

 

2.3.3 Tosca a mbíonn éifeacht acu ar Ionchuimsitheacht 

Mar sin, cad a chuireann teorainn ar ionchuimsitheacht? Deir Westwood (2013) go 

mbíonn tosca ann a dhéanann deacrachtaí an ionchuimsitheacht a chur chun cinn ar nós méad 

na ranganna, easpa ábhair mhúineadh idirdhealaithe, easpa seirbhisí tacaíochta seachtracha, 

meon diúltach ag páistí eile, easpa chomhoibriú idir mhúinteoirí agus easpa cumarsáide 

dearfach agus comhoibriú idir thuismitheoirí. Mar a luaitear thuas, tá cur chuige sa scoile uile 

ag teastáil chun go mbeidh ionchuimsitheacht rathúil i gceist sa scoil agus mar sin, tá sé 

riachtanach go mbeidh cumarsáid agus comhoibriú éifeachtach ar siúl idir bhaill scoile. Tá gá 

ann an fhoireann scoile a chur ar an eolas faoin aidhm agus na straitéisí atá beartaithe le n-

úsáid chun an ionchuimsitheacht a chinntiú sa suíomh scoile. Caithfear teagmháil leanúnach 

agus éifeachtach a bheith ann idir fhoireann scoile chun na tacaíochtaí is oiriúnaí a chur ar 

fáil chun na páistí seo a chuidiú. Bíonn sé de fhreagracht ag an scoil tuismitheoirí na bpáistí a 

choimeád ar an eolas faoi phleananna an pháiste agus chun cumarsáid a dhéanamh maidir le 

haon athruithe a bhíonn i gceist. Shonraigh Avramidis agus Kalyva (2007) go raibh 

múinteoirí a ghlac páirt i dtraenáil don bhforbairt ghairmiúil leanúnach maidir le riachtanais 

speisialta oideachais agus ionchuimsitheacht i bhfad níos muiníní agus níos dearfaí ná 

múinteoirí nár ghlac páirt sa traenáil. Bíonn traenáil agus forbairt ghairmiúil leanúnach 

tairbhiúil do mheon na múinteoirí i leith tacú na bpáistí. 

 

2.3.4 An Tuairisc Warnock 1978 

Thosaigh an díospóireacht ar an míniú a bhaineann le hionchuimsitheacht i ndiaidh don 

Warnock Report teacht amach i 1978 (DES 1978). Moladh go raibh trí chineál chomhtháthú 

ann: áitiúil, sóisialta agus feidhmeach. Luaitear go mbíonn comhtháthú áitiúil i gceist nuair a 

bhíonn páistí le riachtanais speisialta oideachais cláraithe sna ranganna speisialta nó aonaid 

uathachais sa scoil phríomhshrutha. Bíonn comhtháthú shóisialta i gceist nuair a bhíonn deis 

ag na páistí ón aonaid speisialta teacht le chéile lena bpiaraí comhaoiseacha le haghaidh 

amanta áirithe sa lá ar nós ag am lón nó ar chuairteanna áirithe. Bíonn comhtháthú 

fheidhmeach i gceist ansin nuair a chuirtear gach páiste, ba chuma cén riachtanas nó 

deacracht atá acu, go léir isteach sa rang príomhshrutha céanna an t-am ar fad. Ceistítear an 

aonad uathachais nó rang speisialta sa litríocht anois. Braithtear nach ndéanann sé difríocht 

go bhfuil siad sa scoil phríomhshrutha agus síltear go bhfuil siad chomh comhtháite is a 

bhíonn na páistí sna scoileanna speisialta. Maíonn Jupp (1992) go mb’fhéidir go bhfuil na 

haonaid uathachais chomh aonarach agus chomh leithliseach le scoil speisialta toisc go 

gcaitheann na páistí an méad sin ama lasmuigh dá ranganna príomhshrutha agus iad ag 

cailliúint amach ar dheiseanna éagsúla cumarsáide lena gcuid piaraí comhaoiseacha. Téann 

an rang speisialta i gcoinne an ionchuimsitheacht agus an deis chothrom do pháistí a bheith 

ag foghlaim sa rang príomhshrutha is cuma cén riachtanais speisialta oideachais atá acu 

(Goodall 2005). Léiríonn an litríocht go bhfuil ionchuimsitheacht ag teastáil chun oideachas 

tairbhiúil a chur ar fáil don bpáiste. 

 

2.4 An Suíomh Bunscoile Lán-Ghaeilge 

I 2022, bhí níos mó ná 45,471 daltaí bunscoile ag freastal ar scoileanna lán-Ghaeilge ar 

fud oileán na hÉireann. Is oideachas dátheangach é an tumoideachas atá dírithe ar oideachas a 

chur ar fáil trí mhionteanga, An Ghaeilge i gcomhthéacs na hÉireann. Tá an córas oideachais 

fíorthábhachtach in athbheochan agus treisiú na mionteanga (Fishman 1991, Hornberger 

2008, Manterola et al. 2013 in Ó Duibhir 2019). Dírítear ar oideachas lán-Ghaeilge a chur ar 

fáil dóibh siúd nach bhfuil an Ghaeilge acu mar chéad teanga (T1). I scoileanna Gaeltachta, 

bíonn oideachas lán-tumadh i gceist don chéad dhá bhliain do pháistí na naíonán ó aois 4 go 

dtí a 7. Ciallaíonn sé sin nach múintear Béarla go dtí an tríú bliain ar scoil. Tugann sé seo 

deis don bpáiste ionchur saibhir a ghlacadh agus tuiscint a chruthú chomh maith le stór focal 

nua a fhoghlaim. Bíonn príomhtheanga na scoile foghlamtha go bunúsach acu ansin agus 

bíonn siad réidh le bogadh ar aghaidh tríd na scoile agus an dá theanga a shealbhú. Is coinníol 

é seo den bPolasaí don Oideachas Gaeltachta 2017-2022 (ROS 2016) agus leantar an coinníol 

sin sna scoileanna Gaeltachta fós. Go traidisiúnta, b’í an Ghaeilge an chéad teanga a bhí ag 

teaghlaigh sna ceantair Gaeltachta a úsáidtear ó lá go lá mar theanga cumarsáide. Áfach, tá 

athrú tagtha ar theanga na bpáistí sna ceantair Gaeltachta le méadú tagtha ar an líon páistí a 

bhíonn teanga eile seachas an Ghaeilge mar chéad teanga (T1) acu (Ó Giollagáin et al. 2007 

agus Ó Giollagáin et al. 2015). Is léir gur chuir ilghnéitheacht na tíre isteach ar seo chomh 

maith le Béarla a bheith ar fáil sna meáin níos minicí ná an Ghaeilge. Bíonn ionchur Béarla 

níos inrochtanaí anois agus baineann tromlach na tíre úsáid as. 

 

Is í an Ghaelscoil an scoil thumoideachais a bhíonn ar fáil do pháistí na hÉireann 

lasmuigh de cheantair Gaeltachta. Bíonn teanga eile seachas an Ghaeilge mar chéad teanga 

(T1) ag tromlach na bpáistí a fhreastalaíonn ar na Gaelscoileanna. Sna Gaelscoileanna, bíonn 

dhá bhliain lántumadh ag na páistí sna ranganna naíonán sula gcuireann siad tús le foghlaim 

an Bhéarla. Sa scoil bhliain 2020/2021, bhí 180 bunscoileanna tumoideachais in Éirinn 

lasmuigh de cheantair Gaeltachta (Gaeloideachas 2020). I gcomparáid leis na Gaelscoileanna, 

sna scoileanna lán-Ghaeilge múintear an dá theanga go hiomlán tríd na scoile ó thús go 

deireadh agus ní bhíonn dhá bhliain lántumadh sna naíonáin i gceist. Leis an dhá bhliain 

lántumadh, éiríonn leis na páistí scileanna bunúsacha an teanga a fhoghlaim agus bíonn siad 

réidh chun an dá theanga a fhorbairt nuair a thosaíonn siad i rang a haon ansin.  

 

2.4.1 Riachtanais Speisialta Oideachais sa suíomh bunscoile lán-Ghaeilge 

Bíonn riachtanais speisialta oideachais i bhfad níos dealramhaí sna suíomhanna lán-

Ghaeilge inniu. An chúis leis seo ná mar go léiríonn an taighde ar an dátheangachas agus 

ilteangachas nach bhfuil aon bac ag baint le dhátheangachas do pháistí le riachtanais 

speisialta oideachais. Léiríonn Ó Ceallaigh agus Ní Shéaghdha (2017) na buntáistí a 

bhaineann leis an dátheangachas agus an mhoill a bhaineann le forbairt na máthairtheanga. 

Seo a leanas na buntáistí a bhaineann leis an dátheangachas leagtha amach ag Ó Ceallaigh 

(2013): 

 

 

 

 

 

 

 

 

 

 

 

 

 

  Is iad 1) saindeacracht foghlama, 2) míchumas foghlama ginearálta éadrom, 3) sain-

mhallachar teanga, 4) neamhord de chuid speictream an uathachais agus 5) moill 

comhordaithe forbartha na riachtanais speisialta is mó a fhaightear sna suíomhanna lán-

Ghaeilge (Barrett 2016). I 2004, d’aimsigh Mac Donnacha et al. go raibh riachtanais 

speisialta ag 6% de dhaltaí na scoileanna Gaeltachta. Creidtear anois go bhfuil riachtanais 

speisialta ag 9.4% de dhaltaí na nGaelscoileanna agus scoileanna lán-Ghaeilge lasmuigh de 

cheantair Gaeltachta (NicAindriú et al. 2020). D’aimsigh Banks agus McCoy (2010) go raibh 

tacaíocht múineadh sa bhreis á fáil ag 16.6% de dhaltaí sna suíomhanna tumoideachais i 

Tábla 1 Buntáistí an Dátheangachais/Tumoideachais (Ó Ceallaigh 2013). 

gcomparáid le 17% de dhaltaí a cheaptar go bhfuil tacaíocht múineadh sa bhreis á fáil acu i 

ngach scoil in Éirinn. Léiríonn sé seo nach bhfuil difríocht suntasach ann idir pháistí i 

scoileanna lán-Ghaeilge agus páistí i scoileanna Béarla le riachtanais speisialta oideachais atá 

ag fáil tacaíocht sa bhreis.  

 

2.5 An Dátheangachas agus Daltaí le Riachtanais Speisialta Oideachais 

Is éard atá i gceist leis an dátheangachas ná úsáid a bhaint as dhá theanga chun cumarsáid 

a dhéanamh. Baineann NicAindriú et al. (2022) úsáid as sainmhíniú Grosjean (1992) a 

mhaíonn go mbaineann dátheangachas leis an úsáid rialta de dhá theanga chun cumarsáid 

laethúil a dhéanamh. Roghnaigh Nic Aindriú et al. (2022) an sainmhíniú seo toisc go 

ndíríonn Grosjean (1992) ar úsáid na dteangachas seachas ar inniúlachta teanga na bpáistí le 

riachtanais speisialta oideachais. Deirtear go bhfuil sé seo tábhachtach do pháistí le 

riachtanais oideachais speisialta toisc go míníonn Kay-Raining Bird et al. (2016) go bhfuil 

seans ann nach sealbhóidh na páistí seo inniúlacht teanga iomlán riamh in aon teanga. É sin 

ráite, bíonn roinnt buntáistí a bhaineann leis an dátheangachas do dhaltaí. De réir Costa agus 

Sebastián-Gallés (2014) agus Garraffa et al. (2015) , léiríonn páistí dhátheangacha méadú i 

smachtú airde, réiteach fadhbanna agus scileanna athláithritheacha teibí agus siombalacha. I 

gcodarsnacht leis seo, éiríonn níos measa le daltaí dhátheangacha i ngníomhaíochtaí líofacht 

bhriathartha toisc go mbíonn níos lú teagmhála le gach teanga acu. Baineann ionchur agus 

aschur teanga leis seo chomh maith. Míníonn Legacy et al. (2018) go mbíonn níos lú stór 

focal ag páistí dhátheangacha agus ilteangacha toisc go bhfuil níos lú ionchur agus aschur 

teanga i ngach teanga acu. Tá seans go bhfuil baint ag seo leis na difríochtaí a d’aimsigh 

Banks agus McCoy (2010) thuas, maidir le céatadáin na bpáistí atá ag fáil tacaíocht sa bhreis 

ar scoil. 

 

Rinne Genesee agus Lindholm-Leary (2021) taighde ar pháistí naíonraí agus chruthaigh 

siad nach raibh difríocht suntasach idir pháistí dhátheangacha a raibh neamhord forbartha 

teanga, neamhord de chuid speictream an uathachais nó siondróm Down orthu agus páistí leis 

na riachtanais céanna a bhí aonteangach. D'aontaigh Ní Chinnéide (2009) agus Kavanagh 

agus Hickey (2013) go raibh deacrachtaí ag baint le tacaíocht do pháistí nuair nach raibh 

teanga cumarsáide na scoile ag na tuismitheoirí. Is soiléir go mbeadh tacaíocht sa bhreis ag 

teastáil ó na páistí seo le rudaí ar nós obair bhaile agus treoracha sa bhreis a fháil sa bhaile. 

Caithfidh go mbeidh na tuismitheoirí in ann tacú le páistí nuair is gá agus léiríonn an taighde 

seo go mbíonn tuismitheoirí imníoch as an easpa teanga atá acu. Áfach, ní chóir go 

gcuirfeadh sé sin isteach ar thuismitheoirí atá ag smaoineamh faoin tumoideachas dá bpáistí 

toisc gur féidir tacaíocht breise a chur ar fáil do thuismitheoirí ar nós ranganna Gaeilge. 

 

2.6 Tacaíochtaí do Pháistí le Neamhord de chuid Speictream an Uathachais 

Tá roinnt tacaíochtaí a bhíonn ag teastáil ó pháistí le huathachas. Cé go mbíonn gach páiste difriúil 

agus bíonn riachtanais sainiúil ag gach aon páiste, is léir go bhfuil roinnt tacaíochtaí a bhíonn 

tairbhiúil do pháistí le huathachas. 

 

2.6.1 Tacaíochtaí Amharcacha 

Rinne an NCSE léirbhreithniú ar an soláthar oideachais do pháistí le huathachas i 2015. 

Ón léirbhreithniú seo, leag siad béim ar an ngá a bhíonn ann timpeallacht foghlama 

struchtúrtha a chur ar fáil do pháistí le huathachas chomh maith le tacaíochtaí amharcacha. 

Déanann Kyriacou (2007) agus Bonfield agus Horgan (2016) cur síos ar na buntáistí a 

bhaineann le tacaíochtaí amharcacha sa seomra ranga chun díospóireachtaí a mhúscailt agus 

chun an fhoghlaim a scafláil. Maíonn Friedlander (2008) gur chóir do mhúinteoirí úsáid a 

bhaint as leideanna agus tacaíochtaí amharcacha: 

 ‘Use consistent visual cues and supports to navigate the school day and to complete 

academic tasks.’ 

 I gcodarsnacht leis seo, dearbhaíonn Hanley et al. (2017) na héifeachtaí diúltacha a 

bhíonn ag taispeántais amharcacha iomarcacha ar fhoghlaim na ndaltaí. Baineadh úsáid as 

rianú súile chun an staidéar seo a stiúradh. Chomhlíonaigh siad go raibh tionchar suntasach 

ag taispeántais amharcacha ar aird na bpáistí ar fad ach go háirithe iad siúd a raibh diagnóis 

de neamhord de chuid speictream an uathachais orthu. Bhíodh torthaí níos ísle acu siúd a 

bhíodh ag faire ar na taispeántais amharcacha níos faide ná na páistí a chaill suim sna 

taispeántais ar dtús. Bíonn taispeántais amharcacha éifeachtach go pointe, ach is léir ón 

taighde seo go bhfuil baol ann go gcuirfeadh ró-ualach taispeántais róspreagadh ar pháiste le 

neamhord de chuid speictream an uathachais.  

 

Léiríonn an litríocht go bhfuil éifeacht mór ag an timpeallacht ar an bpáiste le huathachas. 

Maíonn Piller agus Pfeiffer (2016) go mbíonn ról tábhachtach ag am ar ghlacadh páirte na 

bpáistí le huathachas. Nuair a éiríonn páistí le huathachas tuirseach, is deacair a bhíonn siad 

le múscailt sa seomra ranga. Tugann amchlár amharcach tacaíocht do pháistí le huathachas le 

haistriú idir cheachtanna agus le neamhspleáchas sa rang. Cabhraíonn an amchlár le himní do 

pháistí le huathachas mar tugann sé íomhá soiléir den lá atá rompu agus feiceann siad cad a 

bheidh ar siúl sa rang. Tá sé seo cabhrach go háirithe do pháistí nach féidir am a léamh go 

fóill. Feiceann siad cad a bheidh le déanamh céad rud ar maidin, i ndiaidh sosa agus ansin i 

ndiaidh lóin. Cabhraíonn sé leo éirí níos eagraithe maidir leis an trealamh a bhíonn ag teastáil 

uathu do cheachtanna éasgúla i rith an lae agus is féidir leo tagairt a dhéanamh don 

taispeántais nuair a bhíonn siad i bponc. Deir MacDonald et al. (2018) gur féidir úsáid 

éifeachtach a bhaint as taispeántais amharcacha sa seomra ranga chun dea-iompar a chur 

chun cinn. Mar shampla, nuair a léirítear go bhfuil rud éigin spraíúil ag teacht níos déanaí nó 

ag deireadh an lae, tugann an taispeántas tuiscint do pháistí go gcaithfidh siad díriú ar an 

obair atá ar siúl ionas go mbeidh siad in ann bogadh ar aghaidh de réir an amchláir. 

 

2.6.2. Tacaíocht Chéadfach 

Is léir go mbíonn riachtanais céadfacha ag tromlach na bpáistí le neamhord de chuid 

speictream an uathachais. Bíonn fonn ar na páistí seo rudaí a bheith acu sna lámha nó rud 

éigin a chuimilt le cuid den gcorp. Is minic a bhíonn páistí ag siúl timpeall gan a bheith in ann 

suí ina gcathaoireacha nó díriú ar an obair atá ar siúl sa rang muna bhfuil na riachtanais 

céadfacha comhlíonta. Cabhraíonn cuisíní céadfacha le páistí suí ar an gcathaoir ar feadh 

tréimshe gearr. Baintear úsáid as bréagáin útamála nó bréagáin struis do na páistí chun gur 

féidir leo an fuinneamh a úsáid agus iad ag útamáil agus cabhrú leo fanacht socair chun a 

gcuid oibre a dhéanamh ansin. Tugann na bréagáin seo suaimhneas éigin don bpáiste agus 

tugann siad deis dóibh a gcuid fuinnimh a dhíriú san áit ceart. Maíonn Isbister (2021) go 

gcabhraíonn na bréagáin útamála leis an mbuairt agus le fadhbanna airde a bhíonn ag páistí 

agus míníonn sí gur chóir na bréagáin nach ndéanann fuaim agus nach mbíonn ar pháistí 

féachaint orthu a ligint sa seomra ranga chun cabhrú le páistí a n-intinn a dhíriú ar a gcuid 

oibre. Míníonn Friedlander (2009) go mbíonn ró-ualach céadfach ag páistí le huathachas ina 

áiteanna a bhíonn compórdach do pháistí eile. ‘These children need constant sensory 

stimulation and may benefit from wearing a weighted vest, having a fidget toy, sitting on an 

inflated or rice-filled chair cushion, or using an exercise band strung between the front legs of 

their chair that they can push with their foot or leg’ (Friedlander 2009, l.143).  Bíonn cúntóir 

riachtanas speisialta ar fáil do pháistí le riachtanais speisialta oideachais sa seomra ranga ag 

braith ar riachtanais an pháiste (CNOS 2014). Bíonn sosanna gluaiseachta ag teastáil ó na 

páistí seo i rith an lae chun deis a thabhairt dóibh an corp a bhogadh agus athdíriú ar an gcéad 

ceacht eile. Déanann an cúntóir riachtanas speisialta gníomhaíochtaí céadfacha leis an bpáiste 

a thugann sos dóibh ó a bheith ag suí agus ag obair ionas gur féidir leo teacht ar ais tar éis 

fuinneamh a scaoileadh agus a n-aird a dhíriú ar an gceacht arís. 

 

2.6.3 Tacaíocht le Scileanna Sóisialta 

Fadhb thipiciúil eile a bhaineann leis an uathachas ná le scileanna sóisialta. Cuid mhaith 

den am bíonn teanga labhartha sásúil ag na páistí seo ach ní thuigeann siad conas gothaí 

gnúise a aithint. Cruthaíonn sé seo fadhbanna sna caidrimh a bhíonn acu, go háirithe leis na 

páistí eile sa rang leo. Tugann na deacrachtaí seo deiseanna do pháistí eile éirí míshásta nó 

trína chéile nuair nach dtuigeann siad cúis deacrachta an pháiste le huathachas. Is féidir le 

múinteoirí tacú leis na páistí le huathachas trí ghothaí gnúise a mhúineadh dóibh agus úsáid a 

bhaint as na zóin rialúcháin chun caint faoi mhothúcháin agus conas go léirítear na 

mothúcháin sin (Kuypers 2011). Nuair is féidir le páistí na mothúcháin a aithint agus tuiscint 

a fhorbairt ar conas a chuireann a n-iompar isteach ar na páistí timpeall orthu, is féidir cabhrú 

leo straitéisí chun déileáil lena n-iompar a fhoghlaim. Cabhraíonn sé seo le páistí le 

huathachas a gcuid piaraí a thuiscint níos fearr agus caidrimh rathúla a chothú agus a 

choinniú. Bíonn tacaíocht ag teastáil ó pháistí le huathachas coimhlint a thuiscint agus a 

réiteach chomh maith. Is léir go bhfuil sé ríthábhachtach straitéisí réiteach coimhlinte a 

léirmhúineadh dos na páistí seo chun a gcuid scileanna sóisialta agus cumarsáide a fhorbairt. 

Tá gá ann chun a n-intinn a mhúscailt agus a spreagadh chun na scileanna seo a chleachtadh 

chomh maith mar nach mbíonn siad go nádúrtha ag na páistí seo. 

2.6.4 Anailís Iompair Fheidhmeach a Úsáid chun tacú le hIompar 

Modheolaíocht a phléitear sa litríocht ná úsáid anailís iompair fheidhmeach nó ABA sa 

Bhéarla. Is modh eolaíochta é ina dhéantar anailís ar an iompar, déantar cur síos ar na 

cúiseanna féidearthachta go bhfuil an iompar seo ag tarlú agus tuar a dhéanamh ar na patrúin 

a bhainfidh leis an bpatrúin seo sa todhchaí. Tugann ABA prionsabail agus uirlisí nó 

tacaíochtaí múinteoireachta chun cabhair a thabhairt don múinteoir an iompar a athrú. Moltar 

atreisiú dearfach a úsáid chun na hiompar inmhianaithe a ghlacadh agus chun iarraidh ar na 

páistí an iompar maith a léiriú arís sa todhchaí. Is féidir duaiseanna a thabhairt do pháistí 

chun taispeáint dóibh go bhfuil an iompar sásúil. Bíonn duaiseanna ar nós milseáin, 

gníomhaíocht chéadfach nó uaireanta aird a thabhairt don bpáistí éifeachtach do pháistí le 

neamhord de chuid speictream an uathachais. Molann Ashcroft et al. (2010) cártaí leide a 

úsáid chun an iompar inmhianaithe a mhíniú agus an iarmhairt a thaispeáint ionas go 

dtuigeann an páiste cén iompar atá ag teastáil. Maítear chomh maith go mbíonn tacaíochtaí 

amharcacha ag teastáil ó pháistí le huathachas an t-am ar fad chun cabhrú leo na treoracha a 

thuiscint agus a leanúint. Moltar an t-atreisiú dearfach a thabhairt díreach i ndiaidh don 

fhreagairt chuí tarlú chun an ghaol idir fhreagairt inmhianaithe agus aiseolas dearfach a léiriú 

don bpáiste. Tuigeann siad ansin an difríocht idir dea-iompar agus droch iompar. 

 

2.6.5 Eiseamláiriú chun Iompar a Mhúineadh 

Is modh éifeacht é eiseamláiriú chun iompar a mhúineadh do pháistí. Tagann an chuid is 

mó d’iompar as a bheith ag déanamh breathnóireachta ar dhaoine eile. Mar sin, tá sé 

tábhachtach do pháistí le huathachas a bheith ag faire ar a bpiaraí chun iompar oiriúnach a 

fhoghlaim. Déantar múnlú nuair a thugann an múinteoir spreagadh réamhtheachtach don 

bpáiste chun taispeáint dóibh cén saghas iompar nó freagairt atá ag teastáil. De réir Bandura 

(1977), is féidir le múnlú a bheith achtáilte nó siombalach. Is éard a chiallaíonn múnlú 

actáilte ná gníomh a dhéanamh os comhair an pháiste chun a thaispeáint dóibh conas an tasc a 

dhéanamh. Bíonn an múinteoir ag tnúth ansin go ndéanfaidh an páiste aithris ar an ngíomh 

sin. Déantar múnlú siombalach ansin nuair a bhaintear úsáid as acmhainní ar nós íomhánna 

nó físeáin, mar shampla, chun iompar inmhianaithe a mhúineadh. Caithfear aithris a 

mhúineadh do pháistí le neamhord de chuid speictream an uathachais toisc nach ndéanann 

siad go nádúrtha é ar nós páistí a bhíonn ag forbairt go tipiciúil. Nuair a fhoghlaimíonn páistí 

le huathachas conas aithris a dhéanamh, bíonn sé níos fusa iad a mhúineadh. Áfach, tá sé 

tábhachtach na cineálacha iompair gur chóir agus nár choir dóibh aithris a dhéanamh orthu a 

mhúineadh chomh maith.  

2.6.6 Úsáid Leideanna 

Bealach eile gur féidir tacú le páistí le neamhord de chuid speictream an uathachais ná 

nodanna a úsáid. Déanann Wolery agus Gast (1984) cur síos ar na saghasanna leideanna atá 

ann. Le leideanna fhisiceacha, baintear úsáid as teagmháil coirp chun gníomhaíocht a 

mhúineadh don bpáiste ar nós lámh an dhuine fásta ar lámh an pháiste chun taispeáint dóibh 

conas páipéar a ghearradh le siosúr. Úsáidtear íomhánna, comharthaí agus seicliostaí mar 

leideanna amharcacha do pháistí le huathachas chun cabhrú leo treoracha a leanúint mar 

shampla, coiscéimeanna a ghreamú leis an úrlár chun a léiriú dóibh cár chóir dóibh seasamh 

chun líne a dhéanamh. Baintear úsáid as leideanna comharthaí chun comharthaí coirpe a 

úsáid chun tacú le páistí. Mar shampla, d’fhéadfadh múinteoir síneadh méire a dhéanamh i 

dtreo na cathaoireach le míniú don bpáiste chun suí ar an gcathaoir. Míníonn Ganz agus 

Flores (2010) go ndéanann leideanna amharcacha scileanna sóisialta agus cumarsáide páistí 

le huathachas a fheabhsú. Úsáidtear leideanna suíomhacha chun cabhrú le páistí na rudaí 

cearta a úsáid. Mar shampla, d’fhéadfaí gallúnach a chur os comhair an pháiste le léiriú dóibh 

an ghallúnach a úsáid chun na lámha a nigh. Úsáidtear leideanna ó bhéal chun úsáid a bhaint 

as focail agus nathanna chun páistí a mhúscailt. Is féidir nathanna ar nós ‘Cuir ceist ar do 

chara a bheith ag súgradh leat’ nó chun freagraí cearta a thabhairt do pháistí ar nós ‘Is liomsa 

é’. Is ionainn leideanna taispeána agus múnlóireacht. Déantar gníomh áirithe os comhair an 

pháiste le tnúth go ndéanfaidh sé aithris air. Úsáidtear freagraí atá foghlamtha cheana féin ag 

an bpáiste chun leideanna teagaisc a thabhairt. Mar shampla, nuair a thuigeann siad conas rud 

éigin eile a dhéanamh, is féidir é sin a úsáid chun iad a spreagadh chun an freagra a aimsiú. 

Mar shampla, ‘déantar a ceathair nuair a shuimítear a dó agus a dó le chéile. Anois, déan a 

ceathair ag suimiú uimhreacha le chéile’. Moltar thar ama níos lú leideanna a thabhairt ionas 

go n-éiríonn an páiste neamhspleách agus muiníneach. Deirtear gur chóir na leideanna ó 

bhéal a stopadh chomh tapaigh agus gur féidir mar go mbíonn páistí ag brath orthu agus 

bíonn siad níos deacra a stopadh ansin. 

 

Ba chóir na leideanna a bhaint go céimseach. Molann Billingsley agus Romer (1983) 

ceithre straitéis a úsáid. Na straitéisí a mholann siad ná cabhair a laghdú, cabhair a mhéadú, 

am a mhoilliú agus treoir a chéimniú. Le cabhair a laghdú, tosaítear leis an leid iomlán agus 

thar ama laghdaítear é. Mar shampla, má thosaítear le nath iomlán, laghdaítear go focail 

amháin é. Le cabhair a mhéadú, tosaítear gan leid ar bit agus ba chóir breathnóireacht a 

dhéanamh chun cé mhéad cabhair a bhíonn ag teastáil ón bpáiste a fháil amach. Ansin, is 

féidir tús a chur leis an bpróiseas laghdú cabhrach. Is éard a bhíonn i gceist le ham a mhoilliú 

ná am a fhágaint sula dtugtar an leid. Tugann sé seo deis don bpáiste a bheith neamhspleách 

agus triail a bhaint as an bhfreagra a aimsiú iad féin. Is féidir níos mó ama a ligint gach uair 

go dtí go bhfuil an páiste in ann é a dhéanamh go neamhspleách. Baineann treoir a chéimniú 

leis an laghdú ar leideanna fisiceacha a thabhairt. Baintear na leideanna chun deis a thabhairt 

don bpáiste na scileanna a fhoghlaim agus a chleachtadh iad féin. 

 

2.6.7 An Timpeallacht Fisiciúil 

Tá athruithe a d’fhéadfaí a dhéanamh sa seomra ranga chun a chinntiú go mbraitheann 

páistí le huathachas compórdach sa timpeallacht. Molann Ashcroft et al. (2010) úsáid a 

bhaint as lipéid timpeall an ranga chun léiriú don bpáiste cá bhfuil gach rud agus cén saghas 

gníomhaíochtaí a bhíonn ar siúl sa chuid sin den seomra. Moltar fillteáin le dathanna difriúla 

a úsáid chun idirdhealú a dhéanamh idir ábhair dhifriúla agus pinn daite a úsáid le léiriú cén 

obair nó tasc atá le déanamh. Tugtar le tuiscint gurb iad ábhair concréiteacha ar nós 

coimeádóir ama agus féilire, na slite is éifeachtaí am a léiriú i seicheamh. Maítear gur chóir 

úsáid a bhaint as teanga atá dearfach ag míniú leis na páistí cad a bheidh an múinteoir ag 

tnúth le seachas a rá cad nach bhfuil ceadaithe. Ba chóir an páiste a mholadh as aon iarracht a 

dhéanann siad a bheith ag idirghníomhú leis na páistí eile. Tá spreagadh an cheachta an-

tábhachtach do pháistí le huathachas agus ba chóir tagairt a dhéanamh do suimeanna na 

bpáistí chomh minic agus is féidir chun aird na bpáistí a choimeád. Is gá treoracha a 

choimeád gearr ionas go dtuigeann na páistí iad agus go bhfuil an t-am acu smaoineamh 

fúthú agus iad a dhéanamh. Ba chóir go mbeadh na taispeántais amharcacha san áit ceart i 

gcónaí agus infheicthe don bpáiste. Déantar cur síos chomh maith ar an tábhacht a bhaineann 

le modh aschuir éagsúla a thabhairt do na páistí ionas nach bhfuil siad i gcónaí ag déanamh 

an rud céanna agus go bhfuil deis acu triail a bhaint as freagraí a léiriú ar bhealaí éagsúla ar 

nós pictiúir a tharraingt nó tionscnamh a dhéanamh seachas alt a scríobh. Baineann na 

gnéithe seo le hidirdhealú a dhéanamh sa seomra ranga chun deis a thabhairt do gach páiste 

obair de réir a gcumais féin. Déanann idirdhealú cinnte de go bhfuil leibhéal dúshláin 

oiriúnach don bpáiste agus go bhfuil torthaí foghlama pearsanta ag gach páiste. Molanna 

Bonfield agus Horgan (2016) macnamh a dhéanamh ar na modhanna idirdhealaithe a bhíonn 

éifeachtach don bpáiste agus na modhanna idirdhealaithe nach mbíonn chomh éifeachtach 

ionas gur féidir liosta a choimeád in aon áit amháin agus úsáid a bhaint as chun an páiste a 

thacú. Molann An Chomhairle Náisiúnta Curaclaim agus Measúnachta (CNCM) idirdhealú 

struchtúrtha a dhéanamh do pháistí ar nós an fhoghlaim a bhriseadh síos ina céimeanna níos 

lú ionas go n-éiríonn leis na páistí céimeanna a bhaint amach ar an leibhéal a oireann dóibh. 

Tugann sé seo muinín don bpáiste agus níl sé le feiceáil go bhfuil difríocht i méad na hoibre a 

bhíonn le déanamh acu i gcomparáid le páistí eile. Is léir go bhuil réimse leathan de 

mhodheolaíochtaí ag teastáil ó fhoghlaimeoirí éagsúla chun a gcuid foghlama a thacú. 

 

2.6.8 Cúntóirí Riachtanais Speisialta 

Is luachmhar atá cúntóirí riachtanais speisialta do mhúinteoirí ranga príomhshrutha. De réir 

an CNOS (2014), ‘bíonn ról tábhachtach ag an gcúntóir um riachtanais speisialta (SNA) ag 

cabhrú leis an múinteoir maidir le tacaíocht do scoláirí ag a mbíonn Riachtanais Oideachais 

Speisialta agus cúram breise uathu freisin’. Tugann an cúntóir riachtanais speisialta cabhair 

agus tacaíocht sa bhreis do pháistí áirithe, tacaíocht nach féidir leis an múinteoir ranga 

freastal orthu an t-am ar fad agus páistí eile sa rang chomh maith. Bíonn an cúntóir 

riachtanais speisialta sa rang leis an bpáiste chun cabhrú leo le pé rud a bhíonn cabhair ag 

teastáil agus ag braith ar shainriachtanais an pháiste. De réir An Scéim Cúntóir um 

Riachtanais Speisialta, tá sé de fhreagracht ag an gcúntóir riachtanais speisialta an ‘scoláire a 

thógaint amach as an seomra ranga toisc cúrsaí sábháilteachta, cúram pearsanta, cúis leighis 

nó má bhíonn an scoláire cráite go minic de dheasca Riachtanais Oideachais Speisialta’. Mar 

a luadh cheana féin, bíonn an cúntóir riachtanais speisialta tábhachtach chun sosanna 

gluaiseachta a thabhairt don bpáiste i rith an lae agus cabhraíonn sé seo le féinrialúchán an 

pháiste. 

 

2.7 Tacaíocht do Mhúinteoirí Bunscoile 

Déanann forbairt ghairmiúil leanúnach tagairt don aistear gairme a bhíonn ag múinteoirí 

agus na heispéiris oideachasúla a bhíonn acu chun a gcuid eolais, tuiscint agus cumais a 

shaibhriú i rith a saol mhúinteoireachta. Bhunaigh an Chomhairle Mhúinteoireachta creat 

náisiúnta d’fhoghlaim mhúinteoirí ar a thugtar ‘Cosán’. Is cuid de chreat iomláin é Cosán a 

leagann béim ar chaighdeáin fhoghlama múinteoirí. Is iad An Chomhairle um Oideachas 

Gaeltachta agus Gaelscolaíochta (COGG), Gaeloideachas, Údarás na Gaeltachta agus Bord 

Oideachais agus Oiliúna Éireann na heagraíochtaí a chuireann cúrsaí san fhorbairt ghairmiúil 

leanúnach ar fáil d’oidí scoileanna lán-Ghaeilge agus Gaeltachta. Léiríonn NicAindriú et al. 

(2022) an gá atá ann níos mó cúrsaí san fhorbairt ghairmiúil leanúnach a chur ar fáil do 

riachtanais speisialta oideachais sa suíomh lán-Ghaeilge. Léirigh an taighde go ndúirt 73.6% 

de rannpháirtithe go raibh níos mó forbairt ghairmiúil leanúnach ag teastáil do neamhoird de 

chuid speictream an uathachais. Mar aon leis sin, mhaígh 70% de na múinteoirí go raibh 

easpa cúrsaí ar fáil do riachtanais speisialta oideachais a mhúineadh trí Ghaeilge. Léiríonn 

figiúr 1 thíos líon na scoileanna lán-Ghaeilge chomh maith le líon na ndaltaí atá ag freastal ar 

na scoileanna seo. 

 

 

Figiúr 1 Líon na scoileanna lán-Ghaeilge agus Gaeltachta agus líon na ndaltaí atá ag freastal orthu 

(Nic Aindriú et al. 2022) 

 

Is léir go bhfuil tacaíocht ó na múinteoirí sna suíomhanna Gaeltachta agus lán-Ghaeilge. 

Caithfear an tacaíocht chuí a chur ar fáil do mhúinteoirí ionas gur féidir leo an múineadh agus 

tacaíocht is fearr a chur ar fáil do pháistí le neamhord de chuid speictream an uathachais i 

mbunscoileanna na hÉireann. 

 

2.8 Conclúid  

Sa taighde seo, rinneadh anailís ar an litearthacht atá ann maidir le hionchuimsitheacht 

agus neamhord de chuid speictream an uathachais. Fiosraíodh na buntáistí a bhaineann leis an 

tumoideachas do pháistí agus na buntáistí a bhaineann leis an dátheangachas. Léiríonn an 

fhianaise nach bhfuil míbhuntáiste ag baint leis an dátheangachas do pháiste le neamhord de 

chuid speictream an uathachais agus go n-éiríonn mar an gcéanna leo le páistí leis na 

neamhoird céanna a bhíonn aonteangach a fhaigheann oideachas trí mheán na máthar teanga. 

Rinneadh cur síos ar na riachtanais atá ag teastáil ó pháistí le huathachas agus cineálacha 

modhanna gur féidir na páistí a thacú. Thaispeáin an taighde go bhfuil géargá ann cúrsaí san 

fhorbairt ghairmiúil leanúnach a chur ar fáil trí Ghaeilge a bhaineann le múineadh páistí le 

neamhord de chuid speictream an uathachais i nGaelscoileanna, scoileanna Gaeltachta agus i 

suíomhanna lán-Ghaeilge. Is léir go gcuireann an easpa eolais seo isteach ar mhúinteoirí agus 

go dtabharfadh an tacaíocht chuí an mhuinín dóibh a bheith in ann na páistí le huathachas a 

mhúineadh sa suíomh lán-Ghaeilge go héifeachtach. Cruthaíonn an taighde go bhfuil bearna 

ann maidir le hacmhainní agus tacaíochtaí do pháistí le huathachas i mbunscoileanna lán-

Ghaeilge na tíre. Ag deireadh na caibidle, luadh roinnt straitéis a d’fhéadfadh cabhrú le 

múinteoirí na páistí le huathachas a thacú sa rang príomhshrutha. Cé gur léirigh an litríocht 

roinnt straitéisí chun tacú le páistí le huathachas, is léir go bhfuil bearna fágtha maidir le 

páistí le huathachas a ionchuimsiú sa suíomh lán-Ghaeilge. Déanfaidh an taighde seo iarracht 

tuairimí múinteoirí i mbunscoileanna Béarla agus i nGaelscoileanna a fháil amach chun na 

tacaíochtaí breise a bhíonn ag teastáil sa suíomh lán-Ghaeilge a aithint. 

Caibidil a 3: Modheolaíocht 

3.1 Tús 

Míníonn an chaibidil seo an cheist thaighde agus na modheolaíochtaí a roghnaíodh mar 

thoradh. Déantar cur síos ar conas a dtiomnaíodh an frithphosaitíbheachas agus fealsúnacht 

an taighdeora. Mínítear na rannpháirtithe agus conas agus cén fáth gur roghnaíodh iad. 

Déantar plé ar na céimeanna a thógadh chun cúrsaí eitice cuí a chinntiú. Déantar cur síos ar 

an bparaidím agus cur chuige ar dtús chun lionsa an taighdeora a chur in iúl ó thús. Mínítear 

an cheist thaighde ar a bhfuil an taighde seo bunaithe agus na ceisteanna leabaithe atá 

díorthaithe uaithi. Léirítear an próiseas samplála agus an chúis leis an bpróiseas seo. Cuirtear 

na modhanna bailiúcháin sonraí in iúl. Ag druidim chun deiridh na caibidle seo, déanfar cur 

síos domhain ar an bpróiseas anailíse sonraí agus ar chúrsaí eitice, inchreidteachta, 

iontaofachta agus athmhacnamhachta.  

  

  

3.2 Paraidím  

Is éard is paraidím ann ná cad a chreideann an taighdeoir ó thaobh an taighde de. Úsáideadh 

taighde cáilíochtúil chun modheolaíochtaí éifeachtacha san oideachas chomh maith le 

tuairimí na múinteoirí a fhiosrú. Rinneadh agallaimh leis na rannpháirtithe chun sonraí a 

bhailiú chun an cheist thaighde a fhreagairt. Rinneadh cur síos ar na torthaí a tháinig ó na 

hagallaimh tar éis anailís a dhéanamh ar na sonraí.  

  

An paraidím a bhaineann leis an taighde seo ná féiniméaneolaíocht. Díríonn an cineál taighde 

seo ar thuiscint a fhorbairt bunaithe ar eipéireas shóisialta an duine. Creideann an taighdeoir 

go dtógáltar réaltacht go sóisialta (Bogdan agus Biklen 1998). De réir Strauss agus Corbin 

(1990), tagann teoiric i ndiaidh taighde ionas go bhfuil an teoiric fódaithe sna sonraí. Bíonn 

eipistéimeolaíocht i gceist leis an bparaidím seo. Baineann an taighdeoir úsáid as a bpróiseáil 

chognaíoch féin chun ciall a bhaint as na sonraí (Kivunja agus Kuyini 2017). Bíonn 

ointeolaíocht choibhneasaíoch i gceist, a chiallaíonn go mbíonn réaltachtaí éagsúla ann agus 

go ndéantar ciall astu trí idirghníomhaíocht dhaonna (Chalmers et al. 2005). Úsáidtear 

modheolaíocht nádúraí le hagallaimh, idirghabhálacha agus seisiúin athmhachnamhacha 

(Carr agus Kemmis 1986). Creidtear go mbíonn aisceolaíocht cothromaithe ann ina mbíonn 

luachanna an taighdeora agus torthaí cothromaithe le feiceáil sa taighde.  

Cur chuige Cáilíochtúil 

Leanann an próiseas seo struchtúir fheiniméaneolaíochta. Baineadh úsáid as agallaimh leath-

struchtúrtha chun brí agus foilsiú a thuiscint (Scott agus Usher 1996). Lig an cur chuige leath-

struchtúrtha do na hagallaimh a bheith mionathraithe ag braith ar ghluaiseacht na n-agallamh 

(Robson 2002). 

 Is é taighde cáilíochtúil a oireann don gceist thaighde seo de bharr go mbaineann sé le fadhb 

nó saincheist agus deir Creswell (2007) go n-úsáidtear an taighde seo nuair a bhíonn gá le 

taighde a dhéanamh ar ghrúpa áirithe : 

‘a problem or issue that needs to be explored…because of a need to study a 

group’(p.37). 

Míníonn Creswell (2007) go n-úsáidtear taighde cáilíochtúil nuair atá le tuiscint: 

‘the contexts or settings in which participants in a study address a problem or issue’ 

(p.40).  

Sa chomhthéacs seo, tá an taighde ag lorg eolais maidir le cén saghas tacaíochtaí a chuireann 

múinteoirí ar fáil chun páistí le huathachas a ionchuimsiú sa rang príomhshrutha. 

  

3.3 An Cheist Thaighde  

Is í aidhm an taighde seo ná chun tuairimí múinteoirí a cheistiú i leith na tacaíochtaí a 

cheapann siad a bhíonn ag teastáil ó pháistí le huathachas chun ionchuimsitheacht rathúil sa 

suíomh lán-Ghaeilge a bhaint amach.  

  

As seo, cruthaíodh ceisteanna leabaithe chun eolas níos doimhne a mhúscailt ó na múinteoirí. 

Mar a luaitear i gcaibidil a haon, is iad na ceisteanna leabaithe seo ná:  

  

1. Cad iad na saintacaíochtaí a bhíonn ag teastáil ó pháistí le hUathachas chun 

foghlaim éifeachtach a bhaint amach?  

2. An mbíonn deacracht ar leith ag páistí le huathachas leis an nGaeilge?  

3. Conas gur féidir ionchuimsitheacht a chur chun cinn sa seomra ranga?  

 

Cuirfidh an taighde seo na tacaíochtaí a bhíonn ag teastáil ó pháistí le huathachas, dar le 

múinteoirí, in iúl. Bunaithe ar thaithí an mhúinteora, léireoidh siad na tacaíochtaí breise a 

bhíonn ag teastáil sa seomra ranga chun páistí le huathachas a ionchuimsiú. 

3.3.1 Cur Chuige  

Roghnaíodh ceathrar múinteoirí ó scoileanna Béarla agus ceathrar múinteoirí ó 

Ghaelscoileanna chun agallaimh a dhéanamh chun comparáid a dhéanamh idir na 

modheolaíochtaí agus straitéisí a úsáidtear sna suíomhanna éagsúla. Mhair na hagallaimh ar 

feadh thart ar fiche go tríocha nóiméad. Cuireadh ceist ar na rannpháirtithe faoin taithí a bhí 

acu maidir le bheith ag obair le páistí a bhfuil neamhord de chuid speictream an uathachais 

orthu agus conas iad a thacú agus ionchuimsitheacht a chinntiú sa rang. Chuir an taighdeoir 

na ceisteanna ar an rannpháirtí chun an comhrá a stiúradh ach lig sí dóibh an t-eolas a bhí acu 

a mhíniú go cruinn agus d’ardchaighdeán. Rinneadh léirbhreithniú litríochta den teoiric a bhí 

ann ar dtús chun na ceisteanna a fhoirmiú ag braith ar na bearnaí a bhí fágtha sa taighde dar 

leis an taighdeoir. Chabhraigh na hagallaimh leis an taighdeoir cosúlachtaí agus difríochtaí 

maidir le tacaíochtaí a bhíonn ag teastáil ó pháistí le huathachas chun ionchuimsitheacht a 

chinntiú a fheiceáil go soiléir.  

  

3.4 Sampláil  

Is é an teicníc shamplála a d’úsáideadh sa taighde seo ná áis-sampláil. Roghnaigh an 

taighdeoir rannpháirtithe a bhí ar fáil go háisiúil ó thaobh rochtana, ama agus toilteanais de 

(Lopez agus Whitehead 2013). Bhí a fhios ag an taighdeoir cén saghas múinteora, idir 

oideachais speisialta nó príomhshrutha, iad. Mar sin, bhí gné den sampláil bhreithiúnais in 

úsáid chomh maith. Úsáidtear an cineál samplála seo nuair a theastaíonn ón taighdeoir 

comparáid a dhéanamh idir chásanna éagsúla (Teddlie agus Yu 2007). Sa chás seo, rinneadh 

comparáid idir an suíomh bunscoile Béarla agus an suíomh bunscoile lán-Ghaeilge chomh 

maith leis an gcomparáid a bhí ann idir thuairimí na múinteoirí ranga príomhshrutha agus na 

múinteoirí oideachais speisialta. 

 

3.5 Agallamh Píolóta 

Rinne an taighdeoir agallamh píolóta le múinteoir eile roimh na hagallaimh a dhéanamh leis na 

rannpháirtithe chun iontaofacht agus bailíocht a chinntiú. Deir Creswell (2007) gur chóir scagadh a 

dhéanamh ar na ceisteanna trí phíolótu a dhéanamh. Bhí deis ag an taighdeoir na ceisteanna a 

fheabhsú roimh na hagallaimh. Thug sé seo deis don taighdeoir ceisteanna sa bhreis a chur leis nó 

ceisteanna a athrú chun freagraí níos oiriúnaí a mhúscailt ó na rannpháirtithe. 

3.6 Bailiú Sonraí  

De réir Brinkmann agus Kvale (2015) cruthaítear eolas le hidirghníomhaíocht idir an agallóir 

agus an t-agallaí agus déanann an t-agallamh iarracht tuiscint a fháil ó pheirspeictíocht an 

rannpháirtithe bunaithe ar an taithí atá acu. Míníonn Kvale (2006) go dtugann agallaimh deis 

so na rannpháirtithe labhairt faoina taithí féin: 

‘allowing them to freely present their life situations in their own words’ (p. 481). 

 

 Fuaireadh cead ó bhord eitice Choláiste Mhuire gan Smál agus ansin, cuireadh ceist ar 

rannpháirtithe páirt a ghlacadh. Rinneadh agallaimh le ceathrar múinteoirí ó Ghaelscoil agus 

ceathrar múinteoirí ó bhunscoil Bhéarla. Thug sé seo deis don taighdeoir na difríochtaí idir an 

dá shuíomh a thuiscint agus comparáid a dhéanamh idir na tacaíochtaí a bhíonn ag teastáil ó 

pháistí le huathachas agus a chuireann na múinteoirí sna suíomhanna éagsúla ar fáil do na 

páistí. Rinneadh taifead ar na hagallaimh seo agus ansin, athraíodh go trascríbhinní iad. Nuair 

a chruthaíodh na trascríbhinní, leigh an taighdeoir iad agus ansin rinne sí iad a athléamh chun 

í féin a ullmhú don bpróiseas anailíse (Flick 2014). Rinneadh na hagallaimh thar tréimhse 

coicíse i mí na Bealtaine 2023. Tharla na hagallaimh i ranganna na múinteoirí ionas go raibh 

siad compórdach agus spreagtha chun cainte. Nuair a bhí na hagallaimh ar siúl, chuir an 

taighdeoir na ceisteanna ach lig sí do na rannpháirtithe plé a dhéanamh agus na 

modheolaíochtaí agus a n-eispéiris a mhíniú go cruinn. Baineadh úsáid as agallaimh leath-

struchtúrtha chun deis a thabhairt do na rannpháirtithe a dtaithí féin a thabhairt isteach agus 

an comhrá a stiúradh iad féin (Scott agus Usher 1996). D’éist an taighdeoir go cúramach, ag 

ligint do na rannpháirtithe críochnú sular bhog siad ar aghaidh chuig an gcéad cheist eile.  

  

Fuaireadh cead ón rannpháirtí i dtús báire agus míníodh próiseas an agallaimh dóibh. Thug an 

taighdeoir an bhileog eolais don rannpháirtí agus nuair a bhí siad réidh, leigh siad agus 

shínigh siad an fhoirm i ndáil le toiliú feasach. Baineadh úsáid as agallaimh aghaidh ar 

aghaidh sa taighde seo a tharla i suíomhanna compórdacha don rannpháirtí. Rinneadh taifead 

ar na hagallaimh le cead ón rannpháirtí agus cuireadh na ceisteanna taighde orthu chun eolas 

a mhúscailt uathu. Seo a leanas na modhanna a úsáideadh chun na sonraí a bhailiú:  

3.6.1 Nós Imeachta Ullmhúcháin agus Stiúracháin Agallamh  

Baineadh úsáid as ‘nós imeachta chun agallaimh a ullmhú agus a stiúradh’ le Creswell agus 

Poth (2016) chun an taighde seo a bhaint amach. Seo a leanas na céimeanna a bhain leis:  

  

• Aimsigh na ceisteanna taighde a freagróidh na hagallaimh.  

• Bain úsáid as sampláil a bhfuil cuspóir leis chun agallaithe a roghnú a bheidh 

in ann na ceisteanna seo a fhreagairt.  

• Sonraigh an cineál agallaimh a mhúsclóidh an méad is mó eolais chun na 

ceisteanna taighde a fhreagairt.  

• Bain úsáid as nósanna imeachta taifeadta cuí chun sonraí a bhailiú sna 

hagallaimh.  

• Bain úsáid as treoir agallaimh.  

• Déan scagadh ar na ceisteanna agallaimh.  

• Aimsigh áit ciúin chun na hagallaimh a dhéanamh.  

• Aimsigh comhthoil ó na rannpháirtithe chun páirt a ghlacadh sa taighde roimh 

agallaimh a thosú.  

• Lean nósanna imeachta agallaimh maithe.  

• Roghnaigh modhanna trascríbhinne roimhré.  

  

3.6.2 Úsáid Dialainne Athmhachnamhach  

Bhain an taighdeoir úsáid as dialann athmhachnamhach chun a heispéireas taighde a thaifead 

tríd an bpróiseas agallóireachta. Cuireadh béim ar mhothúcháin an taighdeora sa dialann chun 

aon claontachtaí a léiriú di. Thug sé seo deis don taighdeoir na mothúcháin a aithint agus aon 

slí go raibh éifeacht ag na mothúcháin sin ar na rannphairtithe a thuiscint (Patnaik 2013). 

Baineadh úsáid as Timthriall Athmhachnamhacha Gibbs’ (1988) chun na 

hathmhachnamhacha a stiúradh. Scríobhann an taighdeoir aon breathnuithe, tuairimí, 

smaointí nó claontachtaí chomh maith le heolas mar gheall ar an suíomh, am agus dáta a 

bhaineann leis an mbreathnú (Bogdan agus Biklen 1992).  

3.7 Anailís Sonraí  

Is éard a bhíonn i gceist le hanailísiú sonraí ná ciall a dhéanamh as na sonraí trí na sonraí a 

dheighilt agus ansin a chur ar ais le chéile. Bíonn leibhéil éagsúla a bhaineann leis an 

bpróiseas anailíse dar le Creswell agus Creswell (2018):  

  

Céim 1: Eagraigh na sonraí le haghaidh anailísiú. Déan tras-scríbhinní de na hagallaimh.  

Céim 2: Léigh na sonraí ar fad. Déan nótaí de na téamaí agus smaointí is mó ag déanamh 

cinnte de nár úsáideadh na ceisteanna taighde mar théamaí (Braun agus Clarke 2019).  

Céim 3: Déan códú ar na sonraí. Cuir lipéadaí ar na téamaí is mó a aimsíodh.  

Céim 4: Cruthaigh cur síos agus téamaí. Déan athbhreithniú ar na sonraí agus grúpáil níos 

leithne ar na cóid chun catagóirí a chruthú.  

Céim 5: Léirigh an cur síos agus na téamaí. Déan grúpáil ar na catagóirí chun téamaí a bhunú 

bunaithe ar na sonraí a fhoirmíonn torthaí an taighde.  

  

Tá an próiseas seo éifeachtach chun na sonraí ó na hagallaimh a bhriseadh síos agus chun 

téamaí cosúla a léirú. ‘Analysis involves a constant moving back and forward between the 

entire data set, the coded extracts of data that you are analysing, and the analysis of the data 

that you are producing’ (Braun and Clarke 2006, l. 15). Tá sé cosúil le hanailísiú théamach 

ionduchtaithe Braun agus Clarke (2006) a molann comparáidí a dhéanamh leis na sonraí chun 

na téamaí a bhaint amach agus chun pátrúin athráite a aithint chun ciall a dhéanamh den 

taighde.   

  

  

3.8 Eitic  

Déanfar céimeanna áirithe a thógaint chun toiliú feasach a chinntiú. I dtús báire, fuair an 

taighdeoir cead ó choiste eitice thaighde Choláiste Mhuire gan Smál i mí Eanáir 2023. Fuair 

an taighdeoir cead ó rannpháirtithe tar éis an ríomhphost earcaíochta a sheoladh amach. Bhí 

an t-eolas ar fad ag míniú an taighde sa ríomhphost seo, atá le feiceál in (Aguisín C). Thug sé 

seo deis do ranpháirtithe an rannpháirtíocht a ghlacadh nó a dhiúltiú. Bhí a fhios ag 

rannpháirtithe ón eolas seo go raibh cead acu an t-agallamh a fhágaint ag am ar bith. Chuir an 

taighdeoir na rannpháirtithe i gcuimhne ar seo arís roimh an agallaimh.  

Is de fhreagracht an taighdeora é caidreamh a chruthú leis an rannpháirtí. Rinneadh é seo trí 

ghairmiúlacht agus muinín a chruthú agus a chothú chun spás sábháilte a chruthú agus chun 

freagraí d’ardchaighdeáin a chinntiú ó na rannpháirtithe (Creswell 2014). Cuireadh gach 

rannpháirtí ar an eolas faoin gceart a bhí acu an taighde a fhágaint ag am ar bith. Cinntíodh 

neamhainmníocht trí ainm bréige a thabhairt do gach rannpháirtí. D’athraigh an taighdeoir 

aon ainmneacha nó scoileanna a luadh sna hagallaimh. Choimeád an taighdeoir na 

hagallaimh chomh maith le tras-scríbhinní na n-agallamh faoi ghlas ar ríomhaire glúine 

pearsanta an taighdeora. Bhí na rannpháirtithe ar an eolas faoin rúndacht seo sular thosaigh 

na hagallaimh de réir eolais an ríomhphoist earcaíochta. Dúradh leo arís ag an agallamh chun 

iad a chur i gcuimhne. De réir coiste eitice Choláiste Mhuire gan Smál, coimeádadh taifead 

de na sonraí anaithnide go dtí go raibh an taighde foilsithe i mí Lúnasa 2023. Mhínigh an 

taighdeoir sa ríomhphost earcaíochta agus ag tús an agallaimh go mbeadh an taighde foilsithe 

ar shuíomh idirlíne COGG tar éis é a sheoladh isteach chuig an gcoláiste. Nuair a bhí na tras-

scríbhinní déanta i ndiaidh na hagallaimh, seoladh na trascríbhinní chuig na rannpháirtithe 

chun a chinntiú go raibh siad cruinn. Chomh maith leis sin, tugadh cóip den taighde 

críochnaithe do na rannpháirtithe nuair a bhí sé réidh le foilsiú.  

  

  

3.9 Bailíocht agus Iontaofacht  

Maíonn Creswell (2016) go mbaineann bailíocht sa thaighde cáilíochtúil leis na nósanna 

imeachta a bhaineann an taighdeoir úsáid astu chun cruinneas na dtorthaí a aimsiú. De réir 

Cohen et al. (2018), taighde gan dealramh a bhíonn i gceist le taighde nuair nach bhfuil 

bailíocht le feiceáil ann. Míníonn Gibbs (2007) go gciallaíonn iontaofacht taighde go bhfuil 

comhsheasmhacht leis an taighde dá ndéanfadh arís é.  

  

3.9.1 Anailís Théamach 

De réir Braun agus Clarke (2006), baintear úsáid as anailís théamach chun pátrúin a aithint 

agus chun anailís a dhéanamh orthu. Rinneadh agallamh le beirt mhúinteoir ranga 

príomhshrutha agus beirt mhúinteoir oideachais speisialta ó scoil Bhéarla agus ansin le beirt 

mhúinteoir ranga príomhshrutha agus beirt mhúinteoir oideachais speisialta ó Ghaelscoil 

chun comparáid a dhéanamh idir thaithí na múinteoirí sna suíomhanna éagsúla agus na 

cineálacha tacaíochtaí a úsáideann siad sa rang chun ionchuimsitheacht a chinntiú. Thug sé 

seo deis don taighdeoir taithí éagsúla ó chúlraí éagsúla a thuiscint. Ag cloí leis an bpróiseas 

anailíse luaithe thuas ag Creswell agus Creswell (2018) agus ag leanúint céimeanna Braun 

agus Clarke (2006), d’éist an taighdeoir leis na trascríbhinní, ag cruthú códanna bunaithe ar 

na príomhphointí. Rinneadh téamaí de na códanna agus ansin roghnaíocht sliochtanna ó na 

hagallaimh agus ón litríocht chun tuairisc a chruthú.  

  

3.9.2 Tuairisc Dhlúth  

Baineadh úsáid as tuairisc dhlúth chun na torthaí a léiriú. Tugann tuairisc dhlúth deis do 

léitheoirí na heispéiris a thuiscint agus a roinnt leis an taighde. Maíonn Creswell (2016) go 

gcuireann an próiseas seo le bailíocht an taighde. Chun é seo a dhéanamh, rinne an taighdeoir 

nótaí de na tras-scríbhinní chun cur síos domhain a dhéanamh orthu. Rinneadh tuairisc 

shaibhir de na téamaí chun na torthaí a léiriú agus a roinnt leis an léitheoir.  

  

  

3.9.3 Athmhacnamhacht  

Ó thaobh athmhacnamhacht de, bhí sé tábhachtach claontacht a aithint agus a chur i láthair sa 

taighde seo. Toisc gur múinteoir í an taighdeoir, aithníonn sí an éifeacht a bhíonn ag a gairm 

ar an taighde. Chomh maith leis sin, aithníonn sí agus léiríonn sí a hinscne, luachanna agus 

cúlra agus an fhéidearthacht chlaontachta a bhaineann leo. Maíonn Creswell (2016) go bhfuil 

an athmhacnamhacht seo tábhachtach chun go gcuirfidh an taighdeoir iad féin sa taighde. Ó 

thús an taighde, léiríonn an taighdeoir an chúis agus an aidhm a bhaineann leis an taighde. 

Bhí an dialann athmhacnamhach tábhachtach don taighdeoir chun a cuid smaointí agus 

mothúcháin a aithint agus an éifeacht a bhí acu ar anailís sonraí a thaispeáint. D’aithin sí aon 

fadhbanna eitice a bhí féideartha sular thosaigh an taighde. Míníodh an chúis agus an bunús a 

bhain leis an taighde seo don taighdeoir agus an gaol a bhí aici leis na rannpháirtithe.   

  

Chuir an chaibidil seo an chúis le modheolaíocht cáilíochtúil a úsáid sa taighde in iúl trí úsáid 

agallaimh. Baineadh úsáid as agallaimh le rannpháirtithe chun an taighdeoir a chur ar an 

eolas faoi thaithí na rannpháirtithe agus na tuairimí a bhí acu maidir leis na tacaíochtaí is 

éifeachtaí chun páistí le huathachas a thacú agus a ionchuimsiú. Baineadh úsáid as anailísiú 

théamach Braun agus Clarke (2006) chun anailíse a dhéanamh ar na sonraí. Sa chéad caibidil 

eile, cuirfear torthaí an taighde i láthair chomh maith leis na téamaí a tháinig as na sonraí i 

ndiaidh an phróisis anailíse a dhéanamh.  

Caibidil a 4: Torthaí agus Anailís 

4.1 Tús 

Léireoidh an chaibidil seo na torthaí a tháinig as na sonraí a bhailíodh ó na hagallaimh i 

gcomhthéacs an léirbhreithniú litríochta i gcaibidil a dó. Tagann na téamaí sa chaibidil seo as an 

bpróiseas anailís théamach mar a mhíníodh i gcaibidil a trí. Is iad seo a leanas na príomhthéamaí agus 

na fo-théamaí a d’aimsíodh chun an cheist thaighde ‘cad iad na cineálacha tacaíochtaí a bhíonn ag 

teastáil ó pháistí le huathachas, dar le múinteoirí, chun ionchuimsitheacht rathúil a chinntiú sa suíomh 

bunscoile lán-Ghaeilge’ a fhreagairt. Rinneadh agallaimh le ceathrar múinteoirí ó scoileanna Béarla 

agus ceathrar múinteoirí ó scoileanna Ghaeilge chun an cheist thaighde a fhreagairt agus chun fáil 

amach cad sa bhreis a bhíonn ag teastáil sna suíomhanna lán-Ghaeilge i gcomparáid leis an suíomh 

bunscoile Béarla. 

 

Téamaí Fo-théamaí 

Riachtanais páistí le hUathachas • Tacaíochtaí Amharcacha 

• Tacaíochtaí Chéadfacha 

• Cúntóirí Riachtanais Speisialta 

• Scileanna Sóisialta 

Ionchuimsitheacht sa rang príomhshrutha • Breathnóireacht an Mhúinteora 

• Comhoibriú 

• Rialacha ranga 

Páistí le hUathachas agus an Ghaeilge • Ceachtanna Idirghníomhacha 

• Díolúintí sna scoileanna Béarla 

Tábla 2 Téamaí agus Fo-Théamaí na dTorthaí 

 

4.2 Rannpháirtithe na n-agallamh 

Mar a phléadh i gcaibidil a trí, baineadh úsáid as áis-sampláil chun múinteoirí a roghnú do na 

hagallaimh. Rinneadh cinnte de go raibh ceathrar múinteoirí ó scoileanna Béarla agus ceathrar 

múinteoirí ó scoileanna lán-Ghaeilge chun na difríochtaí sna tacaíochtaí agus modheolaíochtaí a 

aithint. Cinntíodh chomh maith go raibh leath de na múinteoirí ina múinteoirí oideachais speisialta 

agus an leath eile ina múinteoirí ranga príomhshrutha. Thug sé seo deis don taighdeoir éisteacht le 

tuairimí difriúla maidir leis an gcineál tacaíochtaí a bhí á fáil ag an bpáiste bunaithe ar thaithí an 

mhúinteora. Rinne an taighdeoir cinnte de go raibh taithí ag gach rannpháirtí le bheith ag obair le 

páistí le huathachas. 

 

  Scoil   Rang   

Sorcha  Béarla  Oideachas speisialta  

Alanna  Béarla  Rang príomhshrutha  

Ciara  Béarla  Oideachas speisialta  

Ailbhe  Béarla  Rang príomhshrutha  

Caoimhe  Gaelscoil  Oideachas Speisialta  

Sibéal   Gaelscoil  Rang príomhshrutha  

Aoibhín  Gaelscoil  Oideachas speisialta  

Muirne  Gaelscoil  Rang príomhshrutha  

Tábla 3 Rannpháirtithe na nAgallamh 

 

 

4.3 Tacaíochtaí agus Modheolaíochtaí 

Luaigh na múinteoirí roinnt tacaíochtaí agus modheolaíochtaí a bhaineann siad úsáid astu chun 

tacú le páistí le huathachas agus chun ionchuimsitheacht a chur chun cinn. Seo a leanas na téamaí a 

phléadh sna hagallaimh: 

 

 

 



 33 

 

 

 

 

 

 

 

 

 

4.3.1 Amharcach 

Luaigh gach uile múinteoir sna hagallaimh go mbíonn tacaíochtaí amharcacha riachtanach don 

bpáiste le huathachas sa rang. Dúirt Alannah, Ailbhe, Sorcha, Ciara agus Caoimhe gur chóir amchlár 

feiceálach a úsáid chun an bpáiste le huathachas a thacú agus chun gach páiste eile sa rang a thacú 

chomh maith. Mhaígh múinteoirí Ailbhe agus Aoibhín gur féidir an amchlár feiceálach a chur ar 

bhord an pháiste chomh maith ionas gur féidir leo díriú ar agus ionas nach mbíonn an amchlár ar an 

gclár bán treascrach dóibh. Léiríonn Piller agus Pfeiffer (2016) go laghdaíonn na hamchláracha 

feiceálacha buairt agus imní do pháistí le huathachas agus go háirithe dóibh siúd nach féidir am ar an 

gclog a léamh i gceart go fóill. Molann MacDonald et al. (2018) acmhainní amharcacha a úsáid le 

haghaidh bainistiú iompair sa rang. Mhol Muirne gan an iomarca taispeántais a chur timpeall an 

ranga, áfach, nó díríonn na páistí le huathachas orthu seachas ar an gceacht. Mhínigh Hanley et al. 

(2017) an fhadhb a bhaineann le ró-ualach taispeántais sa seomra ranga nuair a bhíonn páistí le 

huathachas róspreagtha. Dúirt Sorcha go n-oibríonn cártaí cumarsáide do pháistí a bhíonn deacrachtaí 

acu a gcuid riachtanais sa rang a léiriú. Mar shampla, bíonn cártaí le pictiúr ar nós deoch, bia, 

leithreas, srl. agus ansin tá siad ar fáil don bpáiste agus éasca dóibh cárta a thaispeáint don múinteoir 

seachas a bheith ag iarraidh abairt nó ceist a chur le chéile má tá fadhbanna teanga acu. Baineann sí 

úsáid as coimeádóir ama ‘ionas gur féidir leis na páistí a fheiceáil cé mhéad ama atá fágtha acu chun 

tasc a bhaint amach agus gur féidir leo obair ar luas cuí’. Mhínigh Caoimhe go mbíonn tacaíocht 

amharcach ag teastáil ó na páistí ó thaobh eagrúcháin de chomh maith. Deir sí go n-úsáideann sí 

pictiúir de na leabhair, cóipleabhair agus aon ábhair eile a bhíonn ag teastáil don gceacht chun 

taispeáint don bpáiste conas iad féin a eagrú. Bíonn boscaí ag na páistí le huathachas i rang Chaoimhe 

agus fágann siad fillteán do gach ábhar istigh ann leis na leabhair agus cóipleabhair cuí i ngach 

Figiúr 2 Téamaí a Phléadh sna hAgallaimh 

fillteán. Bíonn dath ar gach fillteán ag braith ar an ábhar ansin agus bíonn a fhios acu cén ceann le 

tógaint amach nuair a deireann an múinteoir leo. Cabhraíonn sé seo le haistriú ó cheacht amháin go 

ceacht eile go héasca agus gan imní a chur ar an bpáiste nuair a bhíonn siad ag lorg leabhar. 

 

4.3.2 Céadfach 

Cé gur luadh amchlár feiceálach mar thacaíocht, luadh freisin gan mórán taispeántais a bheith ar 

na ballaí ionas nach bhfuil an timpeallacht róspreagthach do pháistí le huathachas. Bíonn fadhbanna 

dírithe ag páistí le huathachas agus mar sin, tá tacaíocht ag teastáil chun aird na bpáistí a dhíriú (Davy 

agus Tynan 2021). Luaigh Ailbhe go gcuireann sí amchlár feiceálach ar bhord an pháiste díreach os a 

gcomhair ionas go bhfuil sé feiceálach ach nach bhfuil orthu a bheith ag féachaint timpeall an ranga 

chun an amchlár a lorg agus ag éirí mearaithe. Luaigh Caoimhe agus Ailbhe go gcabhraíonn na cúisíní 

céadfacha le páistí le huathachas suí go socair agus díriú ar a gcuid oibre. Tacaíonn Friedlander 

(2009) an pointe seo agus molann sí úsáid a bhaint astu chun buairt agus imní a laghdú don bpáiste le 

huathachas. Chomh maith leis sin, luaigh Ciara agus Caoimhe teicneolaíocht oiriúnaitheach chun tacú 

le réimse deacrachtaí éagsúla a bhíonn ag páistí le huathachas. Mhínigh Ciara go mbaineann sí úsáid 

as suíomhanna ar nós ‘Reading Eggs’ agus ‘Maths Seeds’ chun cabhrú le páistí le huathachas agus 

dúirt Caoimhe go mbaineann sí úsáid as iPad agus peann luaidhe an iPad ina rang chun cleachtadh a 

dhéanamh ar scríbhneoireacht agus chun freagraí a chur i láthair. Mhínigh Muirne go ligeann sí do 

pháistí ina rang úsáid a bhaint as Chromebook chun freagraí scríofa a bhaint amach agus chun obair 

bhaile a dhéanamh. Léirigh sí an tábhacht a bhain le cleachtadh peannaireachta do na páistí seo ach go 

háirithe chun a chinntiú nach gcailleann siad láidreacht na lámha agus ionas go bhfuil taithí laethúil 

acu le peannaireacht.  

Bíonn tacaíocht céadfach ag teastáil ó pháistí le huathachas chomh maith agus deir Zeliadt (2018) 

go mbíonn fadhbanna céadfacha ar 90% de dhaoine le neamhord de chuid speictream an uathachais. 

Luaigh gach múinteoir an tábhacht a bhaineann le sosanna gluaiseachta agus luaigh Alannah, Ailbhe, 

Sorcha agus Aoibhín go mbíonn áit chiúin ag teastáil ón bpáiste le huathachas sa rang chun a gcuid 

mothúcháin a rialú. Mhínigh Ailbhe go mbaineann sí úsáid as píosa velcro le greamú faoi bhord an 

pháiste ionas gur féidir leo a gcuid riachtanais chéadfacha a bhaint amach sa rang iad féin. Deir sí go 

gcuimlíonn siad an velcro agus go gcabhraíonn sé leis an bpáiste díriú ar an tasc atá ar siúl. Deir 

Ailbhe go gcabhraíonn sé seo leis an bpáiste aird a thabhairt agus fuinneamh a scaoileadh agus teacht 

ar ais chuig an gceacht. Luaigh Sibéal go mbíonn ‘áit chiúin’ aici sa rang ‘le marla agus leabhair chun 

iad féin a rialú’. Léiríonn sé seo an tábhacht a bhaineann le háit tionmnaithe don gciúnas a thugann 

deis do pháistí dul nuair a bhíonn sos uathu. Luaigh Caoimhe an tábhacht a bhaineann le Theraputty, 

cineál taois a bhaineann páistí úsáid as chun matáin sna lámha agus sna méaracha a láidiriú. Mhaígh sí 

go dtugann sé seo deis do pháistí a n-aird a dhíriú agus iad sa rang agus a riachtanais chéadfacha a 

chomhlíonadh. Luaigh Caoimhe, Sorcha agus Ciara go mbíonn na bréagáin útamála go maith do na 

páistí le huathachas chun cabhrú leo aird a dhíriú agus chun a mothúcháin a bhainistiú. Tacaíonn 

Isbister (2021) an ráiteas seo agus léiríonn sé go dtacaíonn na bréagáin le fadhbanna buairte chomh 

maith agus cabhraíonn le páistí a mothúcháin a rialú. I gcodarsnacht leis seo, mhínigh Aoibhín agus 

Muirne gur chruthaigh na bréagáin útamála fadhbanna ina ranganna de bharr go mbíonn na páistí ag 

súgradh leo agus nach mbíonn siad ag tabhairt airde ar an gceacht. Chomh maith leis sin, d’admhaigh 

Ailbhe go gceapann sí gur chóir go mbeadh cúntóir riachtanais speisialta le páiste le huathachas i 

gcónaí chun cabhrú leo. Dúirt Muirne gur minic go mbíonn na cúntóirí riachtanais speisialta idir 

ranganna agus ag obair le páistí éagsúla ach ina tuairim féin go gceapann sí nach leor iad a bheith sa 

rang ach ar feadh seal. Dúirt Ciara chomh maith gur chóir go mbeadh páistí le huathachas in ann dul 

ar shos gluaiseachta nuair a bhíonn sé ag teastáil ach nach mbíonn na cúntóirí riachtanais speisialta ar 

fáil muna bhfuil siad sa rang chun dul ar an mbriseadh sin. Luaigh Muirne an rud céanna ach mhaígh 

sí an tábhacht don gcúntóir riachtanais speisialta gan an iomarca a dhéanamh don bpáiste ionas gur 

féidir leo éirí neamhspleách.  

 

4.3.3 Cúntóirí Riachtanais Speisialta 

Luaigh gach múinteoir an tábhacht a bhain le tacaíocht ó chúntóir riachtanais speisialta do pháiste 

le huathachas sa rang. Shonraigh Chiner agus Cardona (2013) go raibh meon níos dearfaí ag 

múinteoirí nuair a bhí tacaíocht acu ó chúntóir riachtanais speisialta. Is léir ó na hagallaimh gur 

cuireadh béim ar an ngá le sosanna gluaiseachta do na páistí le huathachas ón rang chun a gcuid 

mothúcháin a rialú agus a bheith in ann iad féin a shocrú sa rang. Mhínigh Ciara go gceapann sí gur 

chóir cúntóir riachtanais speisialta a bheith sa seomra ranga le páiste le huathachas i gcónaí:  

 

‘I think that there needs to be an SNA in the classroom at all times.’  

 

Mhínigh Ailbhe an tábhacht leis an gcúntóir oideachais speisialta chomh maith:  

 

‘The SNAs are so helpful in the classroom especially when it comes to regulating 

emotions and movement breaks.’  

D’aimsigh an Eagraíocht do Chomhoibriú agus Forbairt (OECD) (1999) go gcuirtear an tacaíocht 

sa bhreis is mó ar fáil do pháistí le riachtanais oideachais speisialta ag cúntóir riachtanais speisialta i 

suíomhanna ionchuimsitheacha. Bíonn na sosanna gluaiseachta an-tábhachtach do na páistí ionas go 

bhfuil siad in ann díriú ar an obair atá ar siúl sa rang. Bíonn sé tábhachtach go n-oibríonn an cúntóir 

riachtanais speisialta agus an múinteoir ranga le chéile chun pleanáil a dhéanamh agus chun 

fadhbanna a réiteach le chéile (Logan 2006). De réir na múinteoirí, tá an cúntóir riachtanais speisialta 

riachtanach chun an bpáiste le huathachas a ionchuimsiú sa rang toisc go mbíonn siad in ann na 

sosanna chuí a chur ar fáil dóibh and iad a choimeád ar an tasc sa rang. Chomh maith leis sin, 

cabhraíonn siad leis na páistí a mothúcháin a rialú agus tugann siad tacaíocht dóibh ó thaobh 

comhoibriú le páistí eile sa rang. 

 

Luaigh Sibéal an tábhacht a bhaineann le tacaíocht an chúntóra riachtanais speisialta sa rang go 

háirithe chun an bpáiste a thógaint lasmuigh den rang i rith an lae chun sosanna gluaiseachta a 

thabhairt. Mhínigh Muirne an tábhacht a bhaineann leis an gcúntóir riachtanais speisialta sa rang chun 

súil a choimeád ar an bpáiste agus chun cabhrú leo a choimeád ar an tasc ceart agus ag díriú.  

 

‘Bíonn cúntóir oideachais speisialta an-tábhachtach do seo mar de ghnáth bíonn an 

múinteoir ranga gnóthach le gach aon páiste agus má tá fadhb ag an bpáiste le huathachas, 

bíonn aird iomlán ó dhuine fásta ag teastáil uathu’.  

 

Luaigh Caoimhe go bhfuil an cúntóir riachtanais speisialta riachtanach ó thaobh an pháiste a 

choimeád ag díriú ar thascanna agus le haghaidh tacaíocht ginearálta a bhíonn ón bpáiste i rith an lae: 

 

‘Bíonn sé deacair dóibh díriú ar an obair agus ceisteanna a fhreagairt gan tacaíocht fad 

is atá mé féin ag bogadh timpeall an seomra nó ag obair le páistí eile.’ 

 

Ba léir ó na hagallaimh go bhfuil ról fíorthábhachtach ag an gcúntóir riachtanais speisialta sa rang 

príomhshrutha nuair a bhíonn páiste le huathachas sa rang. Le cumarsáid agus comhoibriú leis an 

múinteoir ranga, is féidir an páiste le huathachas a ionchuimsiú sa rang go héifeachtach i rith an lae 

agus sosanna oiriúnacha a thabhairt dóibh. 

 

 

4.3.4 Scileanna Sóisialta  

Luaigh Sorcha, Alannah, Ailbhe, Ciara agus Caoimhe go mbíonn fadhbanna ag páistí maidir le 

léiriú agus tuiscint mothúcháin. D’admhaigh an cúigear acu go mbíonn orthu scéalta sóisialta a úsáid 

chun mothúcháin a léirmhúineadh do pháistí le huathachas ina ranganna. Sonraíonn Alannah, Ailbhe 

agus Caoimhe go bhfuil tacaíocht sa bhreis ag teastáil ó pháistí le huathachas maidir le cumarsáid 

agus obair ghrúpa. Léirigh Sorcha agus Caoimhe go mbíonn cumarsáid éifeachtach ag teastáil chun 

obair ghrúpa a bhaint amach. Rinne Kuypers (2011) cur síos ar an slí gur féidir na zóin rialúcháin a 

úsáid go héifeachtach sa seomra ranga chun mothúcháin a mhúineadh, áfach níor luadh na zóin 

rialúcháin sna hagallaimh. Mhínigh Sorcha go mbaineann sí úsáid as Mr. Goodguess agus scéalta ‘fill 

agus abair’ chun scileanna sóisialta a mhúineadh. Dúirt Ciara go mbaineann sí úsáid as an gclár 

‘Friends for Life’ agus cláracha cosúla chun tacú leis na páistí ionbhá a thuiscint agus a fhorbairt agus 

chun cabhrú leo i leith a gcuid scileanna sóisialta: 

 

‘When they’re aware of those things it’s not going to be so difficult for them to include all 

children so I think those are the ways to teach, along with structured programmes like 

Socially Speaking, Time to Talk and Friends for Life.’  

 

Mhaígh Caoimhe nach bhfuil a dhóthain acmhainní ar fáil as Gaeilge do mhúinteoirí chun tacú leis na 

páistí le deacrachtaí caidrimh agus scileanna sóisialta. Mhínigh na múinteoirí ó na suíomhanna lán-

Ghaeilge go léir go raibh i bhfad níos mó tacaíochtaí ag teastáil ó mhúinteoirí chun na páistí le 

huathachas a thacú i gceart sna suíomhanna lán-Ghaeilge. Dúirt Aoibhín go mbíonn uirthi cláracha 

Béarla a chur i bhfeidhm ina rang toisc nach bhfuil gach rud ar fáil as Gaeilge is atá as Béarla. 

Mhínigh sí nach gceapann sí go bhfuil sé fiúntach úsáid a bhaint as na háiseanna Béarla nuair is í 

Gaeilge teanga na scoile agus gurb é sin an suíomh ina bhfuil an tacaíocht ón bpáiste. Bíonn tromlach 

na n-acmhainní ar líne ar fáil as Béarla agus caitheann múinteoirí lán-Ghaeilge níos mó ama ag aistriú 

chun iad a oiriúint don suíomh lán-Ghaeilge. Mhaígh sí go bhfuil an tacaíocht ag teastáil ó 

mhúinteoirí chun cabhrú le páistí bheith in ann cumarsáid go héifeachtach agus mar sin, chun 

ionchuimsiú go rathúil leis an rang ar fad. 

Luaigh na múinteoirí ar fad go mbíonn deacrachtaí ag páistí le huathachas le cumarsáid. Mhínigh 

Sorcha go n-oibríonn siad le páiste a bhíonn tacaíocht ag teastáil uathu ó thaobh urlabhra agus teanga 

de. Léirigh Caoimhe go mbaineann sí úsáid as cártaí cumarsáide a fhágann sí ar bhord an pháiste 

ionas gur féidir leo an cárta a úsáid chun a rá leis an múinteoir cad a bhíonn ag teastáil uathu. Is minic 

nach mbíonn fonn cainte ar pháistí le huathachas nó bíonn fadhbanna urlabhra acu agus tugann na 

cártaí deis dóibh iad féin a chur in iúl gan focail a úsáid. Ina theannta sin, mhínigh Caoimhe go n-

úsáideann sí an clár ‘Bí Slán’ chun dul siar a dhéanamh go minic ar mhothúcháin agus slite gur féidir 

mothúcháin a chur in iúl, a thuiscint agus a rialú. Chomh maith leis sin, baineann múinteoirí Ciara 

agus Sorcha úsáid as scéalta sóisialta chun mothúcháin a mhúineadh agus chun coimhlint a réiteach 

agus straitéisí a mhúineadh do na páistí le huathachas. 

 

Mhaígh Alanna, Ailbhe agus Aoibhín gur chóir cumarsáid leanúnach a dhéanamh le 

tuismitheoirí na bpáistí chun iad a choimeád ar an eolas faoi fhorbairt an pháiste. Léiríonn an tAcht 

Oideachais (1998) an tábhacht a bhaineann le páirtíocht idir mhúinteoirí agus tuismitheoirí ar 

mhaitheas an pháiste. Mhínigh Alanna go bhfuil sé an-tábhachtach a bheith i dteagmháil le tacaíocht 

seachtrach chomh maith cosúil le teiripeoirí agus síceolaithe. Bíonn cumarsáid idir an scoil agus an 

baile riachtanach d’fhorbairt rathúil an pháiste. Dar le Muirne, ligeann an cumarsáid éifeachtacht seo 

do mhúinteoirí pleananna éifeachtacha a chruthú don bpáiste. 

Acmhainní Tacaíocht 

Clár Ama Amharcach Cabhraíonn le gnáthamh agus laghdaíonn 

imní. Coimeádann an páiste ar an tasc. 

Coimeádóir Ama Léiríonn don bpáiste cé mhéad ama atá 

fágtha acu chun tasc a bhaint amach. 

Póstaeir Chun ionchuimsitheacht a mhúineadh agus 

a léiriú agus chun aitheantas a thabhairt do gach 

páiste. 

Bréagáin útamála/Theraputty Cabhráionn le féinrialúcháin an pháiste agus 

cabhraíonn leo díriú. 

Cúisíní chéadfacha Tugann aiseolas céadfach don bpáiste agus 

cabhraíonn leo fanacht ina suí. 

Áit Chiúin sa Rang Spás sábháilte don bpáiste chun sos a 

thógaint agus a gcuid mothúcháin a rialú. 

Cúntóir Riachtanais Speisialta Tacaíonn leis an bpáiste le tascanna sa rang 

agus tógann an páiste lasmuigh den rang le 

haghaidh sosanna gluaiseachta. 

Sosanna Gluaiseachta Tugann sos beag don bpáiste chun a 

riachtanais céadfacha a chomhlíonadh agus a 

mothúcháin a rialú sula bhfilleann siad ar an 

rang. 

Tábla 4 Liosta acmhainní a luaigh múinteoirí chun tacú le páistí le huathachas 

 

 

4.4 Ionchuimsitheacht 

Léirigh Ciara go mbíonn gá ann uathachas a léirmhúineadh chun go bhforbróidh na páistí tuiscint 

ar cad is brí leis an neamhord. Mhaígh sí an tábhacht a bhaineann le néara-éagsúlachta a phlé go 

ginearálta sa rang ionas go dtuigeann páistí go n-oibríonn inchinn gach duine ar bhealach difriúil óna 

chéile agus mar a deir Ashcroft et al. (2010), go bhfuil gach uile páiste le huathachas difriúl óna 

chéile.  

 

‘I also think explicit lessons on what Autism is and neurodiversity in general are 

useful to help children understand that not everybody’s brain works in the same way.’ 

 

Nuair a thuigeann na páistí go mbíonn éagsúlachtaí ag baint leis sin, bíonn níos mó foighne acu 

agus bíonn siad in ann a bheith níos cineálta. D’aontaigh Ailbhe leis seo agus dúirt sí gur chóir 

difríochtaí an ranga a chéiliúradh ionas go dtuigeann na páistí conas a bheith ionchuimsitheach: 

 

‘…having them children represented some way in the classrooms shows that they’re included 

and just facilitating that’.  

 

Mhol Ailbhe gur chóir meas a mhúineadh do pháistí chomh maith agus múnlóireacht a dhéanamh 

chun taispeáint dóibh conas réitiú lena chéile. Mhol Ciara cláracha ar nós Time to Talk agus Friends 

for Life a úsáid sa rang chun ionchuimsitheacht a chur chun cinn agus scileanna a chabhródh leis na 

páistí a mhúineadh. Mhínigh Ailbhe agus Alanna gur chóir póstaeir a úsáid chun páistí le difríochtaí a 

léiriú agus réimse leabhair éagsúla a roghnú don leabharlann ranga le carachtair ó gach saghas cúlra 

agus le gach saghas cumais. Luaigh Ailbhe go ndéanann sí iarracht freastal ar gach cineál 

foghlaimeora i ngach ceacht idir amharcfhoghlaimeoirí, closfoghlaimeoirí agus foghlaimeoirí 

cinéistéiseacha. Léirigh sí an tábhacht a bhaineann le húsáid and dearadh uilíoch don fhoghlaim chun 

roghanna a thabhairt do pháistí maidir le cur i láthair freagraí agus conas tascanna a dhéanamh. 

Déanann sé seo cinnte de go bhfuil na páistí ag foghlaim ar leibhéal oiriúnach agus mar a mhínigh 

Durrow (2010), nach bhfuil caighdeán na foghlama nó an curaclam ag athrú dóibh. Mhínigh Sibéal go 

mbíonn a fhios agat go mbíonn an timpeallacht ranga ionchuimsitheach nuair a bhíonn na páistí ar fad 

sásta agus compórdach a bheith sa rang.  

 

Deir múinteoir Caoimhe go mbíonn roinnt tosca a théann i bhfeidhm ar ionchuimsitheacht na 

bpáistí le huathachas sa rang príomhshrutha. Mhínigh Caoimhe go mbraitheann sé ar na riachtanais 

atá ag an bpáiste agus na rudaí a bhíonn deacrachtaí acu leo. Deir sí gur minic a bhíonn deacrachtaí ag 

na páistí le huathachas le scileanna sóisialta agus easpa ionbhá. Cruthaíonn sé seo coimhlint sna 

caidrimh a bhíonn acu le páistí eile. Mhaígh Caoimhe chomh maith go mbíonn éifeacht ag easpa 

tuisceana na bpáistí eile ar ionchuimsitheacht na bpáistí le huathachas muna dtuigeann siad iompar na 

bpáistí nó a gcuid riachtanais. Bíonn na páistí mífhoighneach nuair nach dtuigeann siad na difríochtaí 

a bhíonn eatarthu. D’aontaigh Ailbhe leis seo agus dúirt sí go míníonn sí cad is uathachas ann do na 

páistí ina rang chun a chinntiú go bhfoghlaimíonn na páistí faoi dhifríochtaí sa rang. D’fhéadfadh 

múinteoirí úsáid a bhaint as leideanna, mar a luaigh Ganz agus Flore (2010) chun na scileanna 

sóisialta a spreagadh agus a fheabhsú chomh maith. Luaigh Sorcha na fadhbanna mothúchánacha a 

bhíonn ag páistí le huathachas nuair a athraítear a ngnáthaimh laethúla ar nós turasanna scoile nó 

gníomhaíochtaí lasmuigh den rang. Dúirt Sorcha go mbíonn sé soiléir go dtagann imní ar na páistí 

agus go n-éiríonn siad míchompórdach leis an athrú. Dúirt sí: 

 

‘If something isn’t going their way it’s going to turn their whole day upside down and then 

they’re not going to be able to focus on any lesson at all so I think the social side of things and 

how to deal with the social situation appropriately is really important’. 

 

Léirigh sí go mbaineann sí úsáid as scéalta sóisialta chun athruithe agus gnáthaimh ag athrú a mhíniú 

don bpáiste agus slite chun déileáil leis an athrú agus conas mothúcháin a bhainistiú. Nuair a bhíonn 

an páiste trína céile maidir le hathrú gnáthamh, bíonn sé deacair iad a ionchuimsiú nuair nach bhfuil 

siad ag iarraidh a bheith páirteach. Mhínigh Sibéal go gcuireann méad an ranga isteach ar an tacaíocht 

a fhaigheann an páiste sa rang. Deir sí nach mbíonn an múinteoir in ann freastal ar an bpáiste céanna 

an t-am ar fad nuair atá líon mór páistí sa rang agus páiste amháin nach féidir obair go neamhspleách. 

Mhínigh Westwood (2013) go gcuireann líon an ranga isteach ar ionchuimsitheacht de bharr nach 

mbíonn an t-am ag an múinteoir le gach páiste. Chomh maith leis sin, mhaígh Sibéal go mbíonn easpa 

eolais ag múinteoirí chun páistí le huathachas a thacú laistigh den rang nuair nach mbíonn an páiste 

imithe ar shos gluaiseachta nó imithe lasmuigh den rang leis an múinteoir oideachais speisialta. 

 

Luaigh múinteoir Sorcha go bhfuil aird na bpáistí tábhachtach chun ionchuimsitheacht a mheas. 

Bíonn na páistí in ann aird a thabhairt nuair a bhíonn gach riachtanas eile atá acu sásaithe de réir 

ordlathas riachtanas Maslow (1943). Mar sin, is léir go bhfuil gá ann cinnte a dhéanamh de go bhfuil 

an páiste le huathachas in ann cumarsáid a dhéanamh sa rang agus a gcuid riachtanais chéadfacha a 

bhaint amach ionas gur féidir leo a n-aird a dhíriú ar an gceacht. As seo, feictear dearcadh na bpáistí i 

leith páirt a ghlacadh sna ceachtanna go leanúnach agus mar sin, caighdeán a gcuid oibre. Thar 

tréimshe leanúnach de bhreathnóireacht an mhúinteora, bíonn sé soiléir conas go mothaíonn an páiste 

agus mar sin, cé chomh ionchuimsitheach is atá an timpeallacht. Mhínigh Kelly chun: 

 

‘breathnóireacht a dhéanamh ar na grúpaí le chéile cén sort freagairt atá ag na páistí 

eile nuair atá an páiste le huathachas curtha isteach sa ghrúpa leo agus ón mbreathnóireacht 

sin is féidir leat a aithint cén chuid den gclár Bí Sábháilte atá ag teastáil uathu nó níos mó 

cleachtadh a dhéanamh chun a bheith ionchuimsitheach nó foighneach agus meas a 

thaispeáint.’ 

 

Dúirt Sorcha, Ciara, Alanna, Caoimhe, Aoibhín agus Sibéal gur féidir atmaisféar 

ionchuimsitheach a mheas trí fhéachaint ar an bpáiste agus breathnóireacht a dhéanamh orthu. Dúirt 

gach múinteoir go mbíonn an múinteoir ranga in ann mothúcháin an pháiste a mheas trí bheith ag faire 

orthu ag déanamh oibre agus ag cumarsáid leis na páistí eile sa rang. Mhínigh Aoibhín go ndéanann sí 

seiceáil isteacht le páistí gach mhaidin chun labhairt leo go pearsanta agus deis a thabhairt dóibh a 

bheith ag caint léi lasmuigh de cheachtanna.  Luaigh Sorcha chomh maith gur féidir breathnóireacht 

éifeachtach a dhéanamh ar pháistí agus iad ag glacadh páirte in obair ghrúpa. D’aontaigh Ailbhe agus 

Sibéal leis seo chomh maith agus luaigh Sibéal gur féidir páistí a mheascadh de réir cumais agus a 

bheith ag déanamh breathnóireachta orthu agus iad i mbun oibre. Dúirt Sorcha, Ciara, Alanna agus 

Ailbhe gur chóir ionchuimsitheacht a fheiceáil sa seomra ranga ar phóstaeir agus sna leabhair de réir 

difríochtaí cumais agus eitneachta. Mar a léiríonn ráiteas Salamanca (1994), tá sé seo riachtanach 

ionas gur féidir le gach páiste a bheith rannpháirteach agus taitneamh a bhaint as an taithí scoile. 

Luaigh Sibéal agus Muirne gur chóir ionchuimsitheacht a bhraith nuair a shiúlann tú isteach sa seomra 

agus an múinteoir ag freastal ar gach saghas foghlaimeora sa rang trí idirdhealú a dhéanamh. Luaigh 

Ailbhe go bhfuil sé tábhachtach freastal ar gach cineál foghlaimeora idir chlosfhoghlaimeoirí, 

amharcfhoghlaimeoirí agus foghlaimeoirí cineistéiseacha:  

 

‘…a multisensory approach to learning so that everyone’s learning styles are catered 

for’.  

 

Mhaígh Sorcha gur chóir idirdhealú a dhéanamh ar thascanna ionas go bhfuil gach páiste ag obair ar 

leibhéal atá oiriúnach dóibh ach go mbraitheann siad go bhfuil siad páirteach sa cheacht: 

‘…differentiating the work so that everyone can work at their own level and they feel like 

they’re still succeeding in something and they’re all included in the same subject but at a 

different level.’ 

 

Luaigh Caoimhe go mbaineann siad úsáid as an gclár OSPS ‘Bí Sábháilte’ chun cineáltas a 

mhúineadh agus a phlé agus chun taispeáint do na páistí conas a bheith ionchuimsithech lena chéile. 

Léirigh sí go n-imríonn siad an-cuid cluichí ina rang agus go dtugann sí an-cuid deiseanna do na páistí 

a bheith i mbun obair ghrúpa: 

 

‘Is dócha ceachtanna atá idirghníomhach ina bhfuil na páistí ag obair lena chéile agus 

béim ar an gcomhoibriú agus iad a spreagadh chun a bheith cineálta dá chéile’. 

 

Mhínigh Muirne chomh maith go mbaineann sí úsáid as cláracha OSPS chun rudaí ar nós 

ionchuimsitheacht a mhúineadh do na páistí agus luaigh sí an clár creidimh chomh maith chun 

difríochtaí a aithint agus a chéiliúradh. Luaigh sí an tábhacht a bhaineann le postanna agus dualgaisí 

beaga a thabhairt do gach páiste sa rang ionas go bhfuil gach aon duine ag obair le chéile mar rang. 

Chuir sí béim ar mholtaí a thabhairt do na páistí ‘chun atmaisféar dearfach a chruthú’. Luaigh 

Ashcroft et al. (2010) atreisiú dearfach a úsáid mar mhodh bainistiú iompair éifeachtach do pháistí le 

huathachas. Déanann Muirne idirdhealú ar thascanna chomh maith chun freastal ar na foghlaimeoirí 

éagsúla atá sa rang. Mhínigh Sibéal an tábhacht a bhaineann le pleanáil a dhéanamh chun 

ionchuimsitheacht a chur chun cinn sa seomra ranga. Thacaigh sí an pointe a luadh cheana féin maidir 

le freastal ar na foghlaimeoirí éagsúla sa rang. Leag sí béim ar idirdhealú a dhéanamh i ngach ceacht 

maidir le ‘freagra, deacracht , rogha agus am’. 

 

Maidir le conas ionchuimsitheacht a mheas, luaigh Alannah gur féidir é a mheas ag braith ar 

aghaidh an pháiste agus ‘a smile on their face everyday’. Mhínigh sí gur féidir é a mheas ‘by 

somebody’s facial expressions’ agus conas go mothaíonn an páiste agus iad ag teacht isteach sa rang 

gach maidin. Luaigh sí ‘the children playing with each other’ mar mhodh eile gur féidir léi 

ionchuimsitheacht an ranga a mheas. Téann Alannah tríd na rialacha go minic chomh maith chun na 

páistí a chur i gcuimhne orthu agus ionas go bhfuil siad cineálta lena chéile. Mhínigh Ailbhe gur féidir 

ionchuimsitheacht a mheas i ndiaidh breathnóireacht a dhéanamh ar an timpeallacht fhisiciúil. Luaigh 

sí taispeántais ionchuimsitheacha a fheiceáil ar na ballaí chomh maith le ‘the table layout’, 

‘collaborating together’ agus ‘mixed ability grouping’. D’aontaigh Ciara leis an tábhacht a bhaineann 

leis an gcomhoibriú chun ionchuimsitheacht a mheas. Dúirt sí go ndéanann sí an-cuid 

breathnóireachta ar an rang agus gur féidir ionchuimsitheacht a mheas nuair a bhíonn comhráite ranga 

ar siúl. Luaigh Sorcha breathnóireacht chomh maith agus an tábhacht a bhaineann le grúpáil measctha 

de réir cumais. 

 

Mhínigh Aoibhín go ndéanann sí seiceáil isteacht le páistí sa mhaidin chun labhairt leo go 

pearsanta. Luaigh Caoimhe go ndéanann sí breathnóireacht ar na páistí ní hamháin sa rang ach 

lasmuigh den rang sa chlós chomh maith. Mhínigh sí go ndéanann sí tagairt don gclár ‘Bí Sábháilte’ 

agus go bhfilleann sí ar ais ar na ceachtanna nuair is gá ag braith ar conas atá na páistí ag réitiú lena 

chéile. Mhaígh Sibéal an tábhacht a bhaineann le breathnóireacht ina rang agus go dtugann sí 

deiseanna do pháistí chun obair ghrúpa a dhéanamh. Feiceann sí an comhoibriú a bhíonn ar siúl 

eatarthu agus déanann sí cinnte de go bhfuil na páistí ag obair le chéile agus ag cabhrú lena chéile. 

Cosúil le Sorcha, déanann sí grúpáil de réir cumais ionas gur féidir leis na páistí a bheith ‘ag foghlaim 

óna chéile’. 

 

 

4.5 Páistí le hUathachas agus an Ghaeilge 

Ar an iomlán, d’aontaigh na múinteoirí ar fad go mbíonn gach páiste le huathachas difriúil óna 

chéile agus go mbraitheann sé ar an bpáiste maidir leis an tacaíocht a bhíonn ag teastáil uathu chun 

teangacha a fhoghlaim. Thug múinteoir Caoimhe sampla amháin de pháiste i rang a trí a bhíonn 

cumasach leis an nGaeilge labhartha agus leis an nGaeilge scríofa ach a bhíonn deacrachtaí móra acu 

le Gaeilge ó chluas. Luaigh sí go raibh an páiste sa suíomh lán-Ghaeilge ó thosaigh siad sna naíonáin 

ach nach raibh an páiste in ann na nathanna bunúsacha a thuiscint go láithreach nuair a bhí duine éigin 

eile ag caint leo. I gcodarsnacht leis sin, mhínigh múinteoir Caoimhe go raibh páiste eile ina rang le 

huathachas ach a bhíonn ar fheabhas ag an nGaeilge agus gan deacracht ar bith acu leis an teanga.  

Shonraigh sí go bhfuil fadhbanna ag an bpáiste le scríbhneoireacht ach go mbaineann siad úsáid as 

Theraputty chun matáin a láidriú agus as ríomhaire chun freagraí a chlóscríobh agus cabhraíonn sé seo 

leis an bhfadhb sin. Sna scoileanna Béarla, mhaígh múinteoir Ciara, óna cuid taithí féin, nach raibh 

níos mó tacaíochta ag teastáil ó pháistí le huathachas leis an nGaeilge ná mar a bhí uathu in aon ábhar 

eile. Dúirt sí go mbraitheann sé ar an bpáiste ach go bhfhéadfadh an páiste deacracht a bheith acu in 

ábhar ar bith agus ní hamháin sa Ghaeilge. Sonraíonn Ó Ceallaigh agus Ní Shéaghdha (2017) na 

buntáistí a bhaineann leis an dátheangachas do pháistí. 

Nuair a cheistíodh múinteoir Alannah maidir leis an nGaeilge agus páistí le huathachas, mhínigh 

sí go mbaineann sí úsáid as na leabhair Bua na Cainte agus nach mbíonn aon deacrachtaí ag na páistí 

leis an bhfoghlaim sa Ghaeilge de bharr go mbíonn na ceachtanna tarraingteach agus idirghníomhach: 

 

‘…in my experience, no, they haven’t because the programme they use is fun, it’s 

interactive, it’s colourful…’ 

 

Maíonn MacDonald et al. (2018) go bhfuil taispeántais amharcacha tábhachtach do pháistí chun a 

n-aird a choimeád agus chun iompar a bhainistiú agus dea-iompar a chothú. Nochtaigh Alannah go 

gcreideann sí gurb é idirghníomhacht sna ceachtanna an tábhacht is mó a bhaineann leis an nGaeilge a 

mhúineadh go rathúil do pháistí bunscoile chun a n-aird a mhúscailt agus a chothú. Dúirt sí go 

gcaithfear ceachtanna agus gníomhaíochtaí suimiúla agus daite a bheith in úsáid chun na páistí a 

spreagadh agus chun a suim a mhúscailt. Creideann sí nach bhfuil deacracht shuntasach ag baint leis 

an nGaeilge thar aon ábhar eile do pháistí le huathachas agus léirigh sí gur féidir rath a bhaint amach 

le múineadh na Gaeilge do pháistí le huathachas nuair a bhíonn na ceachtanna páisteláraithe.  

 

Ó thaithí Ailbhe, d’admhaigh sí go raibh tromlach na bpáistí le huathachas a d’oibrigh sí leo le 

díolúine ón nGaeilge. Mhínigh sí go mbíodh cliseadh ag na páistí sin nuair a thagadh na scrúduithe 

caighdeánacha agus uaireanta le gníomhaíochtaí nó tascanna áirithe a bhíodh le déanamh sa rang.  

 

‘From children that I work with, especially this time of year coming up to standardised 

assessments, there’s just complete meltdowns…English and maths are fine…the Gaeilge 

Drumcondra is a meltdown.’ 

 

Chomh maith leis sin, mhínigh sí go dtiocfadh frustrachas orthu nuair nár thuig siad gnéithe de na 

ceachtanna nó nuair nach raibh siad in ann na tascanna a bhaint amach. Luaigh sí gur chuir dearcadh 

na bpáistí eile i leith na Gaeilge isteach go mór ar na páistí le huathachas.  

‘I suppose if there’s a negative outlook, if their peers have a negative outlook about Irish 

in general I think it definitely feeds into them, like saying ‘It’s boring’ or ‘It’s too hard’ and 

stuff like that. I think they really feed off of that.’ 

 

Dúirt sí gur athraigh meon na bpáistí le huathachas nuair a chloisfidís ráitis diúltacha ó pháistí eile 

sna ranganna maidir leis an nGaeilge agus go leanfaidís na páistí eile. 

 

Bhí taithí difriúil ag múinteoir Sorcha. Dúirt sí gur oibrigh sí le páistí le huathachas ina raibh 

díolúine ón nGaeilge acu mar aon leis na cúiseanna a luaigh Ailbhe thuas. Ina theannta sin, luaigh 

múinteoir Sorcha gur bhain an páiste sin an-taitneamh as na ceachtanna Gaeilge agus go ndéarfadh an 

páiste gurb í an Ghaeilge an t-ábhar is fearr leo nuair a chuirfeadh ceist orthu.  

 

‘When she doesn't understand something she gets annoyed with herself for not 

understanding it. If she was to do Irish she would need a large amount of support I would say 

but that’s because it has been like that from the very start of school for her so if they had 

gotten the support from the very start for Irish I think it would not be as bad right now’ 

 

Dúirt an múinteoir gur éist an páiste go gníomhach leis na ceachtanna agus go ndearna siad an-

iarracht leis an nGaeilge labhartha ach go rinneadh cinneadh agus iad sna bunranganna go mbeadh 

díolúine ón nGaeilge acu de bharr na deacrachtaí a bhí acu le scríbhneoireacht Gaeilge. Mhínigh 

Sorcha go mb’fhéidir go dtugtar díolúintí do pháistí go ró-éasca sna scoileanna Béarla. Dúirt sí nach 

raibh an taithí aici leis na suíomhanna lán-Ghaeilge ach nach gcloiseann sí faoi fhadhbanna páistí le 

huathachas sna scoileanna lán-Ghaeilge agus mar sin, nár thuig sí na díolúintí. Is léir go bhfuil níos 

mó taighde le déanamh sa limistéar seo. 

 

Mhínigh Muirne agus Aoibhín nár cheap siad go raibh deacrachtaí sa bhreis ag páistí le 

huathachas leis an nGaeilge. D’aontaigh siad go raibh deacrachtaí ag an bpáiste san ábhar a bhíonn 

dúshlánach dóibh ach go bhféadfadh deacracht a bheith acu in aon ábhar ní hamháin an Ghaeilge. 

Mhínigh Muirne go dtéann roinnt páistí do na measúnuithe oideachais agus is minic go ndeirtear leo 

go bhfuil siad tuillteanach as díolúine ón nGaeilge agus nach mbíonn an rogha acu nuair is iad 

Gaelscoileanna a bhíonn na páistí ag freastal orthu. De réir Muirne, níl aon gá le díolúine ón ábhar 

iomlán nuair is teanga atá ann. Deir sí go mbíonn fadhbanna coitianta ag na páistí le gnéithe áirithe 

den teanga bíodh sé leis an léitheoireacht, teanga ó bhéal nó scríbhneoireacht ach go bhfuil gá ann an 

tacaíocht a chur ar fáil mar a chuirtear ar fáil sna suíomhanna lán-Ghaeilge. Maíonn Muirne go n-

éiríonn leis na páistí sna suíomhanna lán-Ghaeilge mar go bhfaigheann siad an méad sin ionchur 

teanga agus forbraíonn siad tuiscint sa teanga: 

 

‘Ceapaim go bhfuil smaoineamh ann anois go bhfuil níos mó tacaíochta uathu sa 

Ghaeilge ach arís braitheann sé sin ar an ionchur teanga a bhíonn ar fáil dóibh. Dá mba rud 

é gur a mhalairt a bheadh ann agus an Béarla mar mhionteanga á foghlaim acu, bheadh an 

deacracht céanna ann. Roinnt páistí bíonn siad níos fearr ag foghlaim teangacha agus páistí 

eile, ní bhíonn.’ 

 

D’aontaigh Muirne go mbeadh an deacracht céanna ag páistí sna suíomhanna Béarla nó lán-

Ghaeilge agus mar sin, go mbeadh sé níos éasca agus níos tairbhiúla do pháistí dá n-ardóifidís ionchur 

teanga na Gaeilge sna scoileanna Béarla seachas díolúintí ón nGaeilge a thabhairt amach d’aon 

pháiste le deacracht ar bith. Mhaígh sí go léiríonn na buntáistí leis an dátheangachas agus an 

tumoideachas an tairbhe a bhaineann le páistí le huathachas a sheoladh go scoil lán-Ghaeilge nó 

Gaeltachta. Léiríonn taighde Costa agus Sebastián-Gallés (2014) na buntáistí ar nós smachtú airde 

agus réiteach fadhbanna, scileanna a bhíonn níos láidre ag páistí dátheangacha. Léiríonn sé seo go 

bhfuil páistí le huathachas rathúil sa suíomh lán-Ghaeilge nuair atá na tacaíochtaí cuí curtha ar fáil 

dóibh. 

 

 

4.6 Forbairt Ghairmiúil Leanúnach 

De réir na múinteoirí a múineann i scoileanna lán-Ghaeilge, deir Caoimhe go bhfuil i bhfad níos 

mó traenála ag teastáil do mhúinteoirí maidir le forbairt ghairmiúil leanúnach. Níl a dhóthain áiseanna 

ann chun tacú leis na múinteoirí sna suíomhanna seo agus is minic go mbíonn na cúrsaí cuí bunaithe 

ar an ábhar seo as Béarla. Luaigh Caoimhe go mbíonn roinnt áiseanna ar fáil as Béarla ach nach 

mbíonn an caighdeán céanna ann nuair a aistrítear iad sa Ghaeilge. Dúirt Aoibhín go bhfuil gá ann 

foghlaim ghairmiúil leanúnach a dhéanamh ach nach ndéanann sé aon mhaitheas do mhúinteoirí muna 

bhfuil na cúrsaí agus acmhainní Gaeilge uasdátaithe mar atá leis an mBéarla. Mhaígh Sibéal go bhfuil 

géargá ann níos mó eolais agus tacaíochta a chur ar fáil do mhúinteoirí scoileanna Ghaeilge agus 

scoileanna Bhéarla mar deir sí nach mbíonn suim ag na páistí an Ghaeilge a labhairt. Tá tacaíocht 

uaithi i leith spreagadh na bpáistí agus conas iad a chur ag obair nuair nach bhfuil suim acu an 

Ghaeilge a úsáid. De réir Kay-Raining Bird et al. (2016) tá sé níos tábhachtaí díriú ar úsáid na teanga 

toisc go bhfuil seans ann nach sealbhóidh an páiste le riachtanais speisialta inniúlacht teanga iomlán 

riamh. D’aontaigh Aoibhín agus Muirne go mbraitheann sé ar an bpáiste maidir le labhairt na Gaeilge 

ach go bhfuil i bhfad níos mó tacaíochta ag teastáil ó mhúinteoirí chun na páistí a thacú níos fearr. 

Dúirt Muirne: 

 

‘Ní raibh na diagnóis céanna ann i gcónaí is atá inniu ann ach an oiread agus mar sin, 

níl a dhóthain eolais ag na múinteoirí sna gaelscoileanna i mo thuairim.’ 

 

Luaigh Ailbhe gur féidir le múinteoirí freastal ar chúrsaí chun foghlaim conas páistí le huathachas 

a thacú agus a ionchuimsiú ach dúirt na múinteoirí ó na scoileanna lán-Ghaeilge go léir nach bhfuil na 

cúrsaí cuí ar fáil do mhúinteoirí lán-Ghaeilge. 

 

 

4.7 Conclúid 

Léiríonn torthaí an taighde seo na tacaíochtaí is éifeachtaí a úsáideann múinteoirí chun páistí le 

huathachas a ionchuimsiú i suíomhanna lán-Ghaeilge. Cé gur luaigh na múinteoirí roinnt straitéisí a 

bhaineann siad úsáid astu chun tacú leis na páistí le huathachas, is léir go bhfuil gá ann níos mó 

tacaíochta a chur ar fáil do mhúinteoirí sna suíomhanna lán-Ghaeilge ach go háirithe.  

 

Luaigh na rannpháirtithe roinnt modhanna gur féidir páistí le huathachas a thacú go héifeachtach. 

Luaigh siad go bhfuil taispeántais amharcacha tábhachtach do pháistí le huathachas ach ansin, 

míníodh nach bhfuil na taispeántais ná na hacmhainní go léir ar fáil as Gaeilge. Cuireadh an-béim ar 

chabhair an chúntóra riachtanais speisialta a bhíonn ag teastáil i gcónaí sa rang. Léirigh na múinteoirí 

sna suíomhanna lán-Ghaeilge go bhfuil na diagnóis uathachais agus an líon páistí le huathachas ag 

méadú le cúpla blian anuas anois agus mar sin, níl an t-eolas ar fad ag múinteoirí chun an tacaíocht 

chuí a chur ar fáil. Tugann sé seo le fios go bhfuil an-cuid oibre le déanamh chun múinteoirí na 

suíomhanna lán-Ghaeilge a thacú ionas gur féidir leo an tacaíocht is éifeachtaí a chur ar fáil do pháistí 

le huathachas sna suíomhanna lán-Ghaeilge. 

Caibidil a 5: Conclúid agus Moltaí 

5.1 Tús 

Tá an tráchtas seo tar éis tarraingt ar an litríocht, ar pholasaithe agus ar thaighde 

cáilíochtúil chun tuiscint a fhorbairt ar na cineálacha tacaíochtaí a bhíonn ag teastáil ó pháistí 

i suíomhanna bunscoile lán-Ghaeilge in Éirinn. Tá uathachas ar gach 1 i 65 páiste in Éirinn 

(Brophy 2016) agus mar sin, tá sé riachtanach go bhfuil múinteoirí ar an eolas faoi conas na 

páistí a thacú. B’í aidhm an taighde seo ná chun na cineálacha tacaíochtaí a bhíonn ag teastáil 

ó pháistí le huathachas chun ionchuimsitheacht rathúil a chinntiú sa suíomh bunscoile lán-

Ghaeilge a fháil amach trí agallaimh leath-struchtúrtha a dhéanamh le múinteoirí ó scoileanna 

Béarla agus ansin le múinteoirí ó scoileanna lán-Ghaeilge chun comparáid a dhéanamh idir 

an dá shuíomh. Thug na hagallaimh leath struchtúrtha deis don léitheoir tuiscint a fhorbairt ar 

thuairimí múinteoirí i scoileanna Béarla i leith páistí le huathachas a thacú agus ansin tuairimí 

múinteoirí ó scoileanna lán-Ghaeilge i leith na tacaíochtaí sa bhreis a bhíonn ag teastáil sa 

suíomh lán-Ghaeilge agus chun na difríochtaí a aithint bunaithe ar an taithí atá acu. Ba léir ó 

na torthaí go bhfuil tacaíocht áirithe ag teastáil ó pháistí le huathachas sa suíomh lán-

Ghaeilge agus go bhfuil níos mó eolais ag teastáil ó mhúinteoirí sna suíomhanna seo chun 

tacaíocht níos éifeachtaí a chur ar fáil sna scoileanna. Cuireann an chaibidil seo deireadh leis 

an taighde trí achoimre a dhéanamh ar na príomhthéamaí a tháinig ó na torthaí chomh maith 

leis na moltaí a thagann astu. 

 

5.2 Conclúidí an Taighde 

Ba é príomhthoradh an taighde ná go bhfuil easpa eolais ag múinteoirí chun páistí le 

huathachas a thacú sa rang príomhshrutha. Bhí sé soiléir ó na torthaí nach raibh taithí ag 

tromlach na múinteoirí sna scoileanna Béarla conas páistí le huathachas a thacú leis an 

nGaeilge de bharr díolúintí a bhíonn ag na páistí seo. Is fadhb iomlán eile í seo maidir le 

páistí le huathachas a bhaint ón nGaeilge sna scoileanna Béarla agus is léir go bhfuil níos mó 

eolais ag teastáil maidir leis. 

 

I gcomparáid leis seo, d’úsáid na múinteoirí sna Gaelscoileanna na straitéisí ginearálta a 

luaigh na múinteoirí sna scoileanna Béarla maidir le páistí le huathachas a thacú agus a 

ionchuimsiú sa rang. Ní raibh sain-straitéisí ar bith ag na múinteoirí Gaelscoile. Léirigh na 

múinteoirí sna suíomhanna lán-Ghaeilge go gcuireann siad tacaíochtaí ar fáil do na páistí ach 

nach mbíonn deacracht shuntasach ag páistí le huathachas leis an nGaeilge thar aon ábhar 

eile. Léirigh na hagallaimh nach bhfuil na múinteoirí sna Gaelscoileanna muiníneach as an 

eolas atá acu maidir le páistí le huathachas a thacú. Mhínigh na múinteoirí seo gur mhaith leo 

níos mó traenála nó cúrsaí a dhéanamh maidir leis an uathachas sa suíomh lán-Ghaeilge.  

 

Luaigh na múinteoirí sna hagallaimh roinnt tacaíochtaí éagsúla a bhíonn ag teastáil agus 

ar fáil do pháistí ina ranganna. Léirigh na múinteoirí go raibh an-tábhacht ag baint leis an 

gcúntóir riachtanais speisialta don bpáiste le huathachas. Mhínigh na múinteoirí ar fad go 

mbaineann siad úsáid as acmhainní amharcacha ach seachas sin, bhí difríochtaí sna 

hacmhainní agus straitéisí eile a d’úsáid siad. Léiríonn sé seo an easpa tuisceana atá ag 

múinteoirí maidir le conas freastal ar na riachtanais éagsúla a bhíonn ag an bpáiste le 

neamhord de chuid speictream an uathachais. Ní raibh struchtúir ag baint leis na tacaíochtaí a 

chuireann na múinteoirí ar fáil don bpáiste. Léiríonn sé seo an géargá atá ann le níos mó 

eolais agus acmhainní a chur ar fáil do pháistí le huathachas sa suíomh lán-Ghaeilge.  

Bhí roinnt straitéisí a luaigh na múinteoirí a úsáideann siad ina ranganna chun 

ionchuimsitheacht a chur chun cinn. Bhí na múinteoirí muiníneach go mbíonn siad in ann 

ionchuimsitheacht sa rang a mheas agus a chur chun cinn. Taispeánann na torthaí gur féidir 

an páiste le huathachas a ionchuimsiú nuair a bhíonn na tacaíochtaí oiriúnacha i bhfeidhm. 

Léirigh na múinteoirí sna suíomhanna lán-Ghaeilge an easpa tacaíochtaí atá ar fáil trí mheán 

na Gaeilge agus mar sin, léiríonn sé sin nach féidir an páiste a ionchuimsiú go rathúil muna 

bhfuil na tacaíochtaí cuí ar fáil. Tugann sé seo le fios go bhfuil níos mó acmhainní agus 

tacaíochtaí as Gaeilge ag teastáil do na suíomhanna bunscoile lán-Ghaeilge ionas gur féidir 

na páistí le huathachas a thacú agus a ionchuimsiú go héifeachtach. 

 

5.3 Moltaí 

5.3.1 Cur Chuige sa Scoile Uile 

Léiríonn an litríocht an gá le struchtúir agus leanúnachas i saol an pháiste le huathachas. 

Nuair a úsáidtear cur chuige sa scoile uile bíonn an scoil ar fad ar an eolas céanna agus ag 

baint úsáid as na straitéisí agus tacaíochtaí céanna. Chabhródh sé seo le múinteoirí a bheith in 

ann comhráite gairmiúla a bheith acu leis an bhfoireann scoile maidir le hacmhainní agus 

straitéisí a oibríonn. Bheadh an scoil in ann athbhreithniú a dhéanamh tar éis tréimhse áirithe 

chun cur leis an gcur chuige nó chun aon athruithe a dhéanamh ag braith ar an scoil agus ag 

braith ar na páistí. 

 

5.3.2 Forbairt Ghairmiúil Leanúnach 

Chun freastal ar an easpa eolais atá ag múinteoirí maidir le páistí le huathachas a thacú, 

bheadh sé tairbhiúil do mhúinteoirí freastal ar chúrsaí nó ceardlanna maidir le tacaíochtaí do 

pháistí le huathachas sa suíomh lán-Ghaeilge. Ba chóir go spreagtar múinteoirí chun freastal 

ar chúrsaí ar an ábhar seo go minic ionas go bhfuil an t-eolas is déanaí acu. Chinnteodh sé seo 

go bhfuil na modheolaíochtaí is éifeachtaí ar eolas acu le húsáid ina ranganna. Dá mbeadh na 

múinteoirí ar fad ar an eolas céanna, ní bheadh imní ar bith ann maidir le tacaíocht 

éifeachtach do pháistí le huathachas sa suíomh lán-Ghaeilge. 

 

5.4 Focal Deireanach 

Tugann an taighde seo léargas ar an uathachas sa suíomh lán-Ghaeilge, agus na 

cineálacha tacaíochtaí atá á cur ar fáil ag múinteoirí do pháistí leis an uathachas sa rang. B’í 

aidhm an taighde ná chun riachtanais an pháiste le huathachas a aithint agus tuairimí na 

múinteoirí i leith na cineálacha tacaíochtaí a bhíonn ag teastáil uathu a phlé. Léirigh an 

litríocht na cineálacha tacaíochtaí gur féidir a chur ar fáil do pháistí le huathachas ach bhí 

bearna ann maidir leis an suíomh lán-Ghaeilge. Taispeánann an taighde seo go n-éiríonn go 

maith leis an bpáiste le huathachas sa suíomh lán-Ghaeilge nuair a bhíonn na tacaíochtaí cuí 

curtha ar fáil dóibh. Nuair a bhíonn na tacaíochtaí ar fáil don bpáiste agus nuair a thuigeann 

an rang conas a bheith cineálta agus tuiscineach, bíonn ionchuimsitheach rathúil sa rang. 

Léiríonn an taighde go bhfuil roinnt staidéar fós le déanamh sa limistéar seo chun níos mó 

acmhainní a chur ar fáil agus níos mó straitéisí a mhúineadh do mhúinteoirí ionas gur féidir 

an tacaíocht is éifeachtaí a chur ar fáil do pháistí le huathachas sna ranganna príomhshrutha 

lán-Ghaeilge.  

Aguisín A: Ceisteanna Agallaimh do Mhúinteoirí sna scoileanna lán-Ghaeilge 

 

1. Cad iad na cineálacha tacaíochtaí a chuireann tú ar fáil do pháistí le 

huathachas i do sheomra ranga? 

2. Cad iad na tacaíochtaí sa bhreis a bhíonn ag teastáil ó pháistí le 

huathachas sa rang príomhshrutha, dar leat? 

3. Conas a chuireann tú ionchuimsitheacht chun cinn i do sheomra 

ranga? 

4. Conas gur féidir leat timpeallacht ionchuimsitheach sa seomra 

ranga a mheas? 

5. Cad a cheapann tú gur féidir le múinteoirí a dhéanamh chun tacú le 

páistí le huathachas? 

6. An gceapann tú go bhfuil tacaíocht sa bhreis ag teastáil ó pháistí le 

huathachas sa suíomh lán-Ghaeilge? 

7. An gceapann tú go bhfuil gá ann níos mó eolais a chur ar fáil do 

mhúinteoirí chun tacú le páistí le huathachas sa suíomh lán-

Ghaeilge? 

Aguisín B: Ceisteanna Agallaimh do Mhúinteoirí sna scoileanna Béarla 

 

 

1. What kind of supports do you provide for children with Autism in 

your classroom? 

2. What additional supports are needed by children with Autism in the 

mainstream classroom, in your opinion? 

3. How do you promote inclusivity in your classroom? 

4. How can you tell that the atmosphere in the classroom is inclusive? 

5. What do you think teachers can do to support children with Autism? 

6. Do you think that children with Autism require extra support with 

Irish? 

7. What factors impact the inclusion of children with Autism in the 

classroom, in your opinion? 

Aguisín C: Ríomhphost Earcaíochta do Rannpháirtithe 

Aguisín D: Bileog Eolais don Agallamh 

Aguisín E: Foirm i ndáil le Toiliú Feasach do Rannpháirtithe 

Aguisín F: Sliocht Agallaimh 

 

Sliocht Agallaimh le múinteoir Caoimhe (T=Taighdeoir C=Caoimhe) 

T: Cad iad na cineálacha tacaíochtaí a chuireann tú ar fáil do pháistí le huathachas i do sheomra ranga? 

 

C: Bíonn tacaíochtaí amharcacha ag teastáil ó na páistí le huathachas sa seomra ranga go háirithe ó 

thaobh eagrúcháin de agus ag athrú ó cheacht go ceacht. Bíonn sé sin deacair dóibh na leabhair a chur 

ar ais cuimhneamh cén cóipleabhar atá ag teastáil, cén leabhar atá ag teastáil nó cad iad na hacmhainní 

atá ag teastáil. Chomh maith leis sin tá CRS sa seomra ranga agus cinnte tá sí fíorthábhachtach chun 

iad a choimeád ar thasc. Bíonn sé deacair dóibh díriú ar an obair agus ceisteanna a fhreagairt gan 

tacaíocht fad is atá mé féin ag bogadh timpeall an seomra nó ag obair le páistí eile. 

 

T: Cad iad na tacaíochtaí sa bhreis a bhíonn ag teastáil ó pháistí le huathachas sa rang príomhshrutha, 

dar leat? 

 

C: Bhuel, tá páiste aga magus bíonn iPad ag teastáil uaidh sa seomra ranga i gcónaí mar tá an 

peannaireacht an-deacair dó. Nuair a thagann sé isteach liomsa bíonn clóscríbhneoireacht á chleachtadh 

againn agus peannaireacht. Tá sé i bhfad níos éasca dó scríobh ar an iPad nó clóscríbhneoireacht a 

dhéanamh. Mar a dúirt mé cheana féin, bíonn CRS aige den chuid is mó den lá chomh maith. Tá an 

iPad don scríbhneoireacht ach go háirithe agus ceapaim go bhfuil an iPad aige sa bhaile agus tá an peann 

luaidhe don iPad aige. Tá sé in ann scríobh , níl a fhios agam cén fáth, ach tá sé in ann scríobh níos 

éasca ar an iPad agus zúmáil isteach. B’fhéidir ó thaobh spás de i gcomparáid le leabhar bíonn sé in ann 

zúmáil isteach agus scríobh isteach. Tá Ed typing club á dhéanamh agam leis agus bíonn theraputty á 

úsáid aige mar níl na motor skills ar fheabhas. 

 

T: Conas a chuireann tú ionchuimsitheacht chun cinn i do sheomra ranga? 

C: Tá sé fíorthábhachtach do pháistí le riachtanaisí éagsúla. I mo sheomra ranga bíonn an clár Bí 

Sábháilte á úsáid againn chun cineáltas a phlé agus conas gur féidir linn a bheith ionchuimsitheach dá 

chéile. Chomh maith leis sin, bíonn cluichí ranga á úsáid againn i rith na ceachtanna éagsúla chun saghas 

spraoi a bheith againn agus chun go mbeadh na páistí ag obair le chéile. Is dócha ceachtanna atá 

idirghníomhach ina bhfuil na páistí ag obair lena chéile agus béim ar an gcomhoibriú agus iad a 

spreagadh chun a bheith cineálta dá chéile. 

Aguisín G: Sliocht Agallaimh Códaithe 

Aguisín H: Amlíne na bPolasaithe 

 

 

 


